<p 1> explicit liber tercius incipit quartus 

<p 2> cap i 

<p 3> discipulus postquam conferendo quesivimus que scripture recipiende sunt ad ecclesiastica dogmata confirmanda ad principale revertamur intentum an videlicet christus de facto constituerit beatum petrum principem et prelatum aliorum apostolorum et universorum fidelium circa quod diversas opiniones studeas recitare 

<p 4> magister una est opinio quod christus de facto beatum petrum non constituit principem et prelatum aliorum apostolorum et universorum fidelium quod multis modis videtur posse probari 

<p 5> et primo quidem ostenditur quod nullus apostolus ex christi ordinacione ceteris apostolis nec quantum ad dignitatem sacerdotalem essencialem nec quantum ad aliquam aliam potestatem fuit superior quod videtur convinci ex luce 22 nam tribuens christus apostolis potestatem ad eucharistie inquit ad eos hoc est enim corpus meum quod pro vobis datur hoc facite in meam commemoracionem id est hoc faciendi potestatem habete proferendo tamen verba consimilia quando actum hunc exercere debetis videlicet hoc est enim corpus meum nec dixit hec verba plus ad beatum petrum quam ad alios non enim dixit ei christus fac et aliis apostolis sic faciendi potestatem tribuas sed dixit facite in plurali et omnibus indifferenter 

<p 6> item quod hoc quoque per omnia sciendum de clavium potestate sive hiis eisdem verbis tradita fuerit apostolis sive aliis aut alio tempore ut hiis que habentur iohann 20 postquam enim christus dixit apostolis sicut misit me pater et ego mitto vos insufflavit et dixit eis accipite spiritum sanctum quorum remiseritis peccata remittuntur eis et quorum retinueritis retenta sunt eis dixit ergo christus mitto vos sicut pater me misit nec dixit petro aut alteri apostolo singulariter mitto te sicut pater etc et tu alios mitte nec rursus dicitur christus inflavit eis sed dixit eis non uni per alterum nec dixit christus ad petrum accipe spiritum sanctum et aliis postmodum tribue sed dixit accipite in plurali ut indifferenter omnibus loquens 

<p 7> item apostolus ad hanc questionem diffiniendam ut videlicet nemo credat aliquem credat apostolorum habuisse prerogativam seu auctoritatem super alios ipsam expresse removet a petro de quo fortasse videbatur hoc magis propter aliqua sibi a christo singulariter dicta et quia senior ceteris erat unde 1 ad galatas ait michi enim qui videbantur esse aliquid nichil contulerunt sed econtra cum vidissent quod creditum evangelium est michi sicut petro circumcisionis qui enim operatus est petro in apostolatum circumcisionis operatus est michi inter gentes et cum cognovissent graciam inter que data est michi iacobus et cephas et iohannes qui videbantur alumpni esse dexteras dederunt michi et barnabe societatis etc qui ergo operatus fuit petro in apostolatum operatus fuit et paulo hic autem fuit christus ergo huiusmodi officium non suscepit a petro nec similiter apostoli reliqui ubi in glossa secundum augustinum hoc amplius exprimens inquit illi qui videbantur esse aliquid scilicet petrus et alii qui fuerunt cum domino nichil contulerunt id est addiderunt michi in quo quod non illis inferior sum quia a domino deo perfectus sum ut nichil esset quod in collacione perfeccioni mee adderent ecce quod paulus non fuit inferior petro nec alius consequenter ad hanc intencionem subiungit glossa cum vidissent quod evangelium prepucii creditum est michi ut fideli sicut petro circuncisionis ecce quod eque principaliter missus fuit paulus quemadmodum et petrus et non a petro aut apostolorum aliquo sed a christo immediate quod amplius exprimens apostolus eadem 1 cap sic ait paulus apostolus non ab hominibus neque per hominem sed per iesum christum et deum patrem ubi glossa secundum ambrosium paulus apostolus non electus vel missus ab hominibus scilicet ab anania ut quidam dicebant vel ab aliis ut quidam ab apostolis electi et missi fuerunt denique parum infra subdit secundum augustinum ceteri enim apostoli videbantur esse maiores quia priores iste minus quia novissimus sed inde apparet dignior quia priores constituti sunt per christum ex parte ad hominem id est mortalem novissimus vero paulus per christum iam totum deum id est ex omni parte immortalem et deum patrem qui hoc fecit per filium atque ut aperiret cum dixerit neque per hominem subdit qui suscitavit eum de mortuis et ita dignius constituit me per immortalem christum quam alios per mortalem 

<p 8> rursus confirmans hoc apostolus eodem ait notum enim vobis facio evangelium fratres evangelisatum a me quia non est per hominem docentem me vel mittentem et vere non est ab homine neque enim accepi illud ab homine neque didici ab homine ubi homo eligeret me ad evangelisandum vel michi iniungeret non didici ab homine docente me sed per revelacionem iesu christi ecce quod neque petrus neque alius apostolorum aut homo quisquam elegit misit aut iniunxit paulo mysterium evangelii idem quoque videndum est de apostolis reliquis nullam ergo potestatem eo quia minus coactam iurisdiccionem habuit petrus a deo immediate super apostolos reliquos neque instituendi eos in officio sacerdotali neque segregandi eos seu mittendi ad officium predicacionis nisi quod hoc sane concedi potest ipsum fuisse priorem aliis etate vel officio fortasse secundum tempus aut apostolorum eleccione quod enim propterea reverebantur merito quamvis hanc eleccionem ex scriptura nemo convincere potest 

<p 9> adhuc ergo per signum ostenditur quia beatum petrum nullam sibi assumpsisse regulariter seu singulariter auctoritatem supra reliquos apostolos invenimus ex scriptura sed magis cum ipsis equalem servasse non enim sibi assumpsit auctoritatem determinandi que dubia erant evangelii predicacionem quod pertinet ad doctrinam sed que dubia fuerunt in hoc ex communi deliberacione apostolorum et aliorum fidelium magis doctorum determinabant non petri aut alterius apostoli seorsum determinacione unde actuum 15 dissensione orta inter predicatores evangelii an operteret circumcidere incircumcisos fide ad salutem eternam consequendam quibusdam dicentibus oporteret paulo vero et barnaba reclamantibus contra hoc convenerunt apostoli et seniores videre de verbo hoc super quo locuti sunt petrus et iacobus non opertere quorum sentencie seniores et reliqui consenserunt apostoli unde subditur infra tunc placuit apostolos et senioribus in omni ecclesia eligere viros et mittere anciochiam et eciam scribentes per manus eorum et fuit modus scribendi modus deliberandi conformis et tales apostoli et seniores fratres hiis qui sunt anciochie et sirie et cicilie fratribus ex gentibus salutem etc simile eciam habetur infra continuata sentencia cum dicitur placuit ergo nobis collectis in nobis colligere viros et mittere ad vos et parum infra visum est spiritui sancto et nobis nichil ultra imponere vobis oneris non ergo determinavit petrus supradicta dubia circa fidem de plenitudine potestatis deliberavit ergo dubium elegit et scripsit fidelium doctorum congregacio hac eciam auctoritate validum fuit sic determinatum atque mandatum congregacio enim apostolorum amplioris fuit auctoritatis quam solus petrus aut alter apostolus unde ab ipsa petrum legimus missum in samariam ut apparet actuum 8 cum igitur audissent apostoli quia recepit samaria verbum dei miserunt ad eos petrum et iohannem petrus ergo servavit equalitatem cum ceteris apostolis iuxta preceptum christi dicentis mathei 23 nolite vocari rabbi unus est enim magister vester christus omnes autem vos fratres estis confirmatur autem sentencia hec per apostolum ad gal 2 ubi christus ait ascendi autem secundum revelacionem et contuli cum illis evangelium quod predico gentibus ubi glosa secundum augustinum et non didici ab illis tamquam maioribus a petro scilicet nec aliis principalioribus apostolis de quibus infra dicitur sed contuli cum eis tamquam amicis operibus 

<p 10> idem rursus infra eodem cum dixit apostolus gal 2 cum autem venisset cephas anciocham in faciem ei restiti quia reprehensibilis erat etc ubi glossa secundum Ieronimum ipsi michi contulerunt sed ego contuli petro et subiungit consequenter ego restiti ei tamquam par hoc enim non auderet facere nisi sciret se non imparem fore ecce ergo quod paulus fuit pari officio et dignitate petro non inferior licet petrus fuerit etate senior et tempore prior pastor 

<p 11> item augustinus de questionibus novi et veteris testamenti q 44 ait eodem die id est penthecostis lex lata est quo et spiritus sanctus decidit in discipulos ut auctoritatem caperent ac scirent evangelicum ius predicare 

<p 12> amplius sicut petrus ancioche legitur electus in episcopum per multitudinem aliorum apostolorum confirmacione vel consecracione non indigens sit et apostolorum reliqui profuerunt in aliis provinciis absque petri sciencia institucione vel consecracione aliqua fuerant enim per christum consecrati sufficienter propter quod similiter opinandum horum apostolorum successores non indiguisse aliqua confirmacione successorum petri quinimo multi successores aliorum apostolorum fuerint electi et instituti episcopi rite ipsorumque provincias sancte rexerunt absque institucione vel confirmacione de ipsis facta petri et extitit hoc sic legitime observatum usque quasi ad tempora constantini imperatoris qui quandam preeminenciam et potestatem tribuit episcopis et ecclesie romanorum super ceteras mundi ecclesias 

<p 13> item equalitatem petri et apostolorum signavit apostolus ad galatas 2 cum dixit dexteras dederunt michi etc iacobus petrus atque iohannes ut nos in gentes ipsi autem in circumcisionem dexteras societatis ergo et equalitatis ut ex glossa secundum augustinum satis ostensum est supra quamvis in hoc dictum apostoli sic sit apertum ut glossa cum egeat quod eciam ex epistola hieronimi ad eliandrum patet cum dicit omnes episcopos sive rome sive alibi eiusdem sacerdocii atque meriti seu potestatis a christo collate immediate 

<p 14> si autem beatus petrus a quibusdam sanctorum princeps apostolorum scribatur dictum est large et improprie sumendum vocabulum principis et nisi sit aperte contra christi sentenciam et oraculum ut mat 20 et luc 22 inquit principes gencium dominantur eorum vos autem non sic ideo dicendum sit sanctos locutos non propter potestatem aliquam a christo super apostolos sibi datam immediate sed forsitan quia etate senior aut quia christum prius est confessus fuisse unum deum et uni dei consubstancialem filium vel quia fortasse fuit in fide fervencior atque constancior aut quia cum christo conversatus et frequencius vocatus in consiliis secretis unde apostolus ad galatas 2 iacobus et cephas id est petrus et iohannes videbantur columne esse ubi glossa secundum ambrosium quia honoraciores erant in apostolis quia semper in secretis cum domino fuerunt 

<p 15> item quod petrus super apostolos nullam habuerat a christo potestatem probatur auctoritate christi potestatem huiusmodi interdicentis et dicentis mathei 23 vos autem nolite vocari rabbi unus est enim magister vester vos autem fratres estis omnes 

<p 16> cap ii 

<p 17> magister preter istas allegaciones occurrunt alie ad probandum quod petrus non erat caput princeps et prelatus omnium aliorum apostolorum eusebius enim cesariensis talem superioritatem videtur negare a petro et assessione quod fuerit inferior iacobo fratre domini dicit enim in ecclesiastica historia lib 2 cap 1 iacobum qui est iustus cognominatus est ab antiquis virtutum merito et insignis vite privilegio primum historiam tradiderunt suscepisse ecclesie que eciam Ierosolimis est sicut clemens in sexto disputacionum libro asserit dicens petrus enim et iacobus et iohannes post assumpcionem salvatoris quamvis ab ipso [m] fuerunt [/m] pene omnibus prelati tamen non sibi vendicant primatus gloriam sed iacobum qui dicitur iustus episcopum apostolorum statuerunt ex quibus verbis colliguntur duo primum est quod petrus non fuit prelatus de deo omnibus aliis apostolis cum in verbis contineatur et scripturis quod petrus et iacobus et iohannes prelati fuerunt a domino pene omnibus ergo saltem petrus non fuit prelatus iacobo et iohanni secundum est quod iacobus per eleccionem petri et iohannis fuit prelatus factus aliorum apostolorum 

<p 18> idem in eadem ecclesiastica historia lib 3 cap 21 sic habetur in urbe roma clemens quoque tercius post paulum et petrum pontificatum tenebat ex quibus verbis videtur haberi quod non plus erat pontifex in roma petrus quam paulus idem videtur haberi lib 4 cap 5 ubi sic dicitur rome autem vicesimo primo anno memorati principatus sexto 21 annis gubernaculis functo thelesforus septimus ab apostolis subrogatur et lib 4 cap 2 sic habetur effloruit apud alexandriam clemens eodem vocabulo quo et ille in urbe roma apostolorum et successorum et discipulus vocitatus clemens ergo fuit successor apostolorum et per consequens uterque apostolus eodem fungebantur officio quo et clemens ergo paulus fuit summus pontifex in urbe romana 

<p 19> item beatus anacletus hoc sentire videtur qui ut legitur dist 21 c in novo ait hic ergo scilicet petrus ligandi solvendi primus potestatem accepit a domino primumque ad fidem virtute sue predicacionis populum adduxit verboque instituit ceteri vero apostoli pari consorcio honorem et potestatem acceperunt ipsumque eorum principem esse voluerunt 

<p 20> item beatus Cyprianus ut habetur 24 q 1 c loquitur ait hoc erant utique ceteri apostoli quod petrus fuit pari consorcio prediti et honoris et potestatis ex quibus verbis tam anacleti quam Cypriani videtur quod ceteri apostoli tam quantum ad honorem quam quantum ad potestatem pares fuerunt beato petro ergo non fuit princeps eorum nec superior eis quoad officium et potestatem 

<p 21> cap iii 

<p 22> discipulus si alia est opinio circa istam materiam ipsam cum suis motivis non differas pertractare 

<p 23> magister alia est opinio tenens quod christus constituerit beatum petrum caput principem et prelatum aliorum apostolorum et quod petrus fuit ipsis superior quod multis modis ostenditur hoc enim ex verbis christi que recitantur iohannis ultimo videtur posse probari ad petrum enim christus singulariter dixit pasce oves meas pasce agnos meos replicans eamdem sentenciam et per consequens cum christus non distinxerit inter has oves et illas primus et universalis pastor eciam apostolorum immediate a christo beatus petrus institutus fuisse videtur quod ibidem Chrysostomus expresse videtur asserere cum ait ex [m] rex [/m] enim apostolorum erat petrus et os discipulorum et vertex collegii unde et negacione debita mittit ei prelacionem fratrum 

<p 24> discipulus ex hiis que legi tam in scripturis et historiis authenticis quam eciam in scripturis sanctorum patrum quorum nonnulle sentencie in decretis habentur michi videtur quod omnium christianorum presertim obediencium romane ecclesie fuit communis sentencia beatum petrum fuisse institutum a christo caput et principem apostolorum et eciam omnium fidelium que tamen sentencia hiis temporibus impugnatur et ad motiva in quibus scriptura divina fundari videtur ex intencione seriosius respondetur ideo ut michi et aliis prebeatur occasio subtilius intuendi an priores fuerunt in hoc decepti motiva precedencium cum responsionibus modernorum quorumdam propono tecum discutere diligenter responsiones eorum non truncate sed integre recitabo et tunc indicabis quomodo vere et realiter aut apparenter seu sophistice valeat reprobari 

<p 25> dicitur igitur ad motivum prescriptum quod sensus secundum glossam preallegatorum verborum christi scilicet pasce oves meas et c est quod pascere oves est credentes ne deficiant confirmare terrena subsidia si necesse est subditis providere exempla virtutum prebere adversariis obsistere fide scilicet peccatores corrigere et subditur in glossa et cum tercio audit a petro se diligi iubet pascere oves terne negacioni redditur trina confessio ne minus amori lingua serviat quam timori ex hoc autem non aliud convincitur nisi quod ipsum pastorem omnium christus instituit non tamen ex hoc sequitur quod ipsum super reliquos apostolos pretulit quantum ad auctoritatem vel dignitatem priorem nec rursum sequitur ex hoc alios apostolos non fuisse institutos pastores oppositum enim utriusque consequentis iam dicti stat cum antecedente videlicet cum sermone christi predicto 

<p 26> testatur autem dictis quod ecclesia catholica cantat de omnibus apostolis indifferenter vere dignum et iustum est equum et salutare te domine suppliciter exorare ut gregem tuum pastor eterne non deseras sed per beatos apostolos tuos continua proteccione custodias ut eisdem rectoribus gubernetur quos operis tui vicarios eidem contulisti presse pastoris ecce apostolos in plurali rectores vicarios et pastores per christi collacionem immediatam non autem solum aliquem rectorem vicarium aut pastorem constitutum per ipsum interrogata vero cur christus hoc petro singulariter dixerit dicendum utique est quod christus quandoque sermonem dirigebat in persona propria ut in remissione peccatorum sanacione infirmorum et suscitacione mortuorum quandoque dirigebat sermonem ad alterum in personam omnium aut plurium ut iohanne 5 vade et amplius noli peccare ne deterius tibi contingat unde idem officium christus committendo petro illi loquebatur in persona omnium apostolorum sicut ipsemet testatur hunc modum loquendi suum matth 13 cum dixit quod uni ex vobis dico omnibus dico specialiter tamen ad petrum sermonem direxit quia senior erat vel quia charitate ardencior vel ut significaret ecclesie futurum quales debeant pastores institui quoniam etate maturi ex qua significatur prudencia seu sciencia et charitate pleni ex qua significatur cura et diligencia quas debent habere pastores aut fortasse ne videretur abieccior relinqui quia christum negaverat quod sapere videtur glossa cum dixit trine negacioni redditur trina responsio seu confessio ne minus amori lingua serviat quam timori hoc enim certissime constat quod omnibus matthei ultimo dictum est indifferenter euntes ergo docete omnes gentes nec dixit petro vade et alios mitte in quo significavit omnibus auctoritatis equalitatem sicut ex matthei 13 predicto induximus dum ad eos inquit christus nolite vocari rabbi supple invicem aut unus super reliquum vel reliquos unus est enim magister vester vos autem omnes fratres estis 

<p 27> aut dicendum est valde probabiliter atque secundum veritatem michi videtur quod pro tanto dixit petro pasce oves meas ut sibi simpliciter propter sui constanciam committeret populum Israel qui dure cervicis populus fuit versus deum ut apparet exod 33 et inducit apostolus per esaiam actuum ultimo et quoniam propter hunc populum convertendum et salvandum principaliter venerat christus unde matth 15 non sum missus nisi ad oves que perierant domus Israel non sum missus principaliter supple ideoque huiusmodi populi curam beato petro specialiter commisisse videtur cum dixit pasce oves meas et videtur hic fuisse apostoli aperta sentencia cum ad galatas 1 dixit cum vidissent quia creditum est michi evangelium prepucii sicut petro circumcisionis etc ubi glossa secundum augustinum cum vidissent quod evangelium prepucii a domino creditum est michi ut fideli ita principaliter sicut et petro evangelium circumcisionis christus enim dedit paulo ut ministraret gentibus qui eciam petro dederat ut ministraret iudeis 

<p 28> ita tamen dispensacio distributa est illis ut eciam petens gentibus predicaret si sic ex causa fecisset et paulus iudeis nec video quod aliunde paulus vel alius sanctus assumere potuerit populum iudaicum specialiter et principaliter fuisse petro commissum nisi ex eo quod christus illi dixit pasce oves meas cum dicat paulus ad galatas 2 sibi creditum evangelium prepucii quemadmodum petro circumcisionis si namque creditum erat evangelium universaliter petro plus quam paulo vel aliis apostolis inconvenienter utique dixisset paulus verba predicta quinimo totus eius sermo predictus fuisset sermo inanis et comparacio quam eciam fecit in eo 

<p 29> ad glossam autem ex Chrysostomo sumptam datur una responsio que generalis est ad illas et ad plures alias que idem sonant dicitur igitur quod auctoritatem nullam essencialem quam sacerdotalem isti vocant neque actualem aliquam pastoratus et excellenciam super reliquos apostolos christus immediate petro tradidit sed ab illo et ceteris invicem removit ut alibi conantur ostendere per scripturas et exposiciones sanctorum doctorum propter quod ut dicunt christum et apostolum et ipsorum quorundam scilicet glossatorum alibi dicta sequentes declinant sentenciam quam superinducta scripture loca et alia queque similia dicere videntur de tali primatu seu principalitate aliter quam alibi dicunt scilicet 16 et 21 secunde diccionis sui operis quoniam talis sentencia nec est canonica nec canonicam sequitur quinimo ipsorum aliqui oppositum dixerunt alibi exponendo scripturam ex propria sentencia sequentis consuetudinem et magis attendentes quedam dicta famosa quam verba scripture quis enim eorum esset maior christum dixisse vel respondisse semper inter ipsos equalitatem et prioritatem auctoritatis ab ipsorum quocumque negasse si intendebat beatum petrum constituisse ipsis principaliorem et caput quod enim christus non dabat reliquis mandatum ut petro subessent in officio pastorali ne tantum mysterium lateret eos et eorum successores quando tunc erat caput ecclesie nusquam enim legitur in scriptura tale mandatum fuisse datum apostolis quomodo eciam dexteras dedit petrus paulo societatis immo mandatum dare debuit tamquam superior materia hec huiusmodi sentencie oppositum clamet apte 

<p 30> cap iv 

<p 31> magister in verbis prescriptis non solum habetur quomodo ad preadductam allegacionem tenentes sentenciam contrariam satagunt respondere sed eciam plures allegaciones pro sentencia contraria continentur et ideo si vis nunc omnia discutere oportet me non opponentis seu improbantis sed eciam respondentis personam assumere 

<p 32> discipulus et tu utrunque facias sic forsitan magnam partem istius materie diceremus 

<p 33> magister in verbis istorum due responsiones principales habentur quarum prima in hoc principaliter videtur consistere quod christus illa verba pasce oves meas dirigebat ad petrum in personam omnium apostolorum licet aliqua alia quasi incidentaliter videantur adiungere ideo primo ante omnia aliquas allegaciones adducam quibus videtur posse probari quod christus verba predicta dirigebat ad petrum in persona propria et non in persona omnium apostolorum 

<p 34> quod ostenditur primo sic verba per que aliquis movetur ad aliquam dignitatem vel officium ad illum cui dicuntur in propria persona non in persona aliorum diriguntur alioquin cum per verba aliqua aliquis instituitur in seculari vel ecclesiastica dignitate omnes alii presertim eiusdem condicionis vel meriti intelligerentur in eadem dignitate instituti et ita si imperator per literas vel ore proprio talibus verbis vel consimilibus instituo autem facio te ducem aut comitem iudicem aut advocatum talis vel talis regionis aut civitatis omnes alii intelligerentur instituti in eadem dignitate et eadem racione sic esset de institucione rectorum plebanorum et aliorum quorumcumque prelatorum ecclesie senciendum quod quam sit absurdum nulli debet existere dubium ut videtur sed per predicta verba fiat in dignitate et officio pastorali institutus sicut eciam predicti opinantes concedunt cum dicunt quod ipsum pastorem omnium christus instituit ergo illa verba dirigebantur ad beatum petrum in persona propria et non in persona quorumcumque aliorum 

<p 35> amplius si verba predicta dirigebantur ad beatum petrum in persona aliorum aut ergo dirigebantur in persona omnium ad beatum petrum fidelium aut omnium aliorum prebiterorum aut omnium aliorum apostolorum aut omnium aliorum qui erant solummodo qui erant presentes cum christo et beato petro primum non potest dici quia tunc quilibet fidelis fuisset constitutus pastor ecclesie nec isti possunt dicere quantum tum quia tunc non fuisset data eadem potestas sive auctoritas omnibus apostolis cum non omnes fuerunt tunc presentes quia de apostolis solummodo erant presentes petrus et thomas et duo filii zebedei tum quia tunc fuisset data maior potestas aliquibus aliis ab apostolis quia tunc erant alii presentes scilicet nathanel et duo alii ex discipulis christi ut patet ioh 21 

<p 36> rursus quod de uno conceditur de alio negatur dist 45 disciplina 1 q 1 c per esaiam sic quod de uno negatur de aliis conceditur dist 25 qualis 15 q 3 decime ergo consimiliter verba que dicuntur uni ad alios minime diriguntur sed verba premissa dixit christus soli petro ergo ad alios minime diriguntur et per consequens non dirigebantur ad petrum in persona aliorum 

<p 37> discipulus ista allegacio efficax non apparet quia non est universaliter verum quod illud quod de uno affirmatur de aliis negatur cum secundum asserciones sanctorum patrum quod uni dicitur vel conceditur ad omnes extenditur dist 5 ad eius dist 38 ignorancia 16 q 1 predicator ergo illa memorata a petro beato ad alias debent extendi 

<p 38> magister respondetur quod verum est regulas predictas non esse universaliter veras quin aliquando fallant tamen illa regula quod de uno dicitur de aliis negatur in casu isto de beato petro non fallit sed tenet cuius racio est quia sicut quando conceditur unum conceduntur omnia consimilia ut innuit beatus gregorius prout habetur dist 4 denique et notat glossa ibidem et consimiliter omnia conceduntur que sunt eiusdem censure extra de excepcionibus cum inter tamen uno concesso non conceduntur dissimilia nec illa que sunt eiusdem censure sic quod uni dicitur ad alios extenditur qui sunt eiusdem condicionis et est eadem racio dicendi uni et aliis et ita expedit ut dicatur aliis sicut uni ut ubi ad hoc quod aliquid intelligatur aliquibus dici non oportet ut illis explicite et nominatim aut equipollenter dicatur sed in proposito non fuit expediens ut in eadem dignitate constituerentur alii apostoli per illa verba christi dicta beato petro in qua constituebatur beatus petrus quia non fuit expediens ut essent plura capita universalis ecclesie ergo illa verba christi nominatim dicta beato petro non extendebantur ad alios 

<p 39> rursus nullus sicut tactum est supra promovetur per aliqua verba ad aliquam dignitatem nisi de ipso per ea fiat mencio specialis aut equipollens speciali que ad ipsum quemadmodum licet quod de iure communi conceditur uni intelligatur alii eiusdem condicionis esse concessum tamen quod ex privilegio conceditur uni non intelligitur alii eciam eiusdem condicionis et meriti esse concessum nisi explicite hoc dicatur vel mencio eciam privilegii fiat de ipso 7 q 1 petisti et 16 q 1 hinc christi tamquam per privilegium speciale fuit beatus petrus ad dignitatem sublimatus in ipsis autem nulla fit mencio de aliis apostolis ergo ad alios apostolos debet minime extendi ista responsio colligi potest ex glossa dist 5 super capitulum ad eius concubitum qui ait in hec verba super verbo uni ergo quod uni conceditur per consequens aliis videtur esse concessum sicut supra c denique et hoc verum est ubi de iure communi aliquid conceditur secus est si ex privilegio ut 16 q 1 hinc et 7 q 1 c petisti ex predictis convincitur quod sancti tractantes verba christi premissa et sentencialiter et verbaliter asserentes per eadem verba specialiter solo petro commissam esse dominicarum ovium curam rectum intellectum eorum et catholicum expresserunt et quod alius intellectus ipsorum nisi patenter distorqueatur non solum contra ipsa sed eciam contra precedencia et sequencia si inspiciantur omnia diligenter haberi non potest ut liquido pateat sed

<p 40> quod nonnullis apparet quod ista fuit sanctorum sentencia de multis paucas eorum autoritates adducam ait itaque sanctus maximus episcopus in sermone de petro et paulo qui incipit gloriosissimos iam necessarium terminum reor ut proprias eorum scilicet apostolorum petri et pauli specialesque virtutes prout ariditas nostre lingue ingeniique tenuitas patitur immo ut misericors deus annuit proloquamur et infra hic est petrus cui christus ascensurus ad pascendas oviculas suas ovesque commendat ut quos ille pietatis miseracione redimerat hic fidei sue virtute servaret et recte sane ei arbiter occultorum dei filius pascendas oves suas tuendasque commisit cui noverat in mittendo grege dominico nec studium deesse nec fidem ex quibus verbis datur intelligi quod cum sanctus ille primo dicat se velle proloqui proprias specialesque virtutes apostolorum et postea in speciali de beato petro prescripta subiungat ipse voluit quod oves christi generaliter soli petro pascende essent commisse per verba christi premissa 

<p 41> item gregorius super illud ioh 21 manifestavit se iterum iesus ad mare tiberiadis ait iam credo quod charitas vestra advertat quid est quod petrus rethe ad terram ipsi quippe sancta ecclesia est commissa ipsi specialiter dicitur simon iohannis amas me pasce oves meas ex quibus verbis colligitur quod petro in propria persona non aliorum dixit christus pasce oves meas 

<p 42> item sanctus leo papa in quodam sermone de ascensione domini qui incipit post beatam et gloriosam ait beato petro apostolo supra ceteros post regni claves ovilis dominici cura mandatur ex quibus verbis datur intelligi quod per illa verba pasce oves meas petro erat commissa cura tocius dominici gregis 

<p 43> item ambrosius in sermone qui legitur in festi sancti petri ad vincula ait cum tercio interrogaretur a domino simon amas me respondit domine tu scis quia diligo te et ait dominus pasce oves meas et hoc tercio quod quidam ut dictum est ad operacionem profecit erroris qui enim dominum tercio negaverat tercio confitetur et quociens culpam delinquendo negaverat tociens graciam diligendo conquirit videte qualiter fletus profuit petro antequam fleret lapsus est et postquam flevit electus est et qui ante lachrimas prevaricator extitit post lachrimas assumptus est et alios regendos accepit qui prius seipsum non rexit ex quibus verbis colligitur quod illa verba pasce oves meas dirigebantur ad beatum petrum in persona propria non aliorum cum per ipsa assumptus est et rector aliorum effectus nemo autem per verba que dicuntur alteri eligitur neque assumitur neque rector aliorum efficitur 

<p 44> predictis beatus gregorius super illud math 16 maria magdalene maria iacobi etc concordare videtur pro ut habetur dist 50 c considerandum cum dicit considerandum nobis est cur omnipotens deus eum quem cuncte ecclesie preferre disposuerat ancille vocem pertimescere et seipsum negare permisit quod nimirum magne actum esse pietatis dispensacione cognoscimus ut is qui futurus erat pastor ecclesie in sua culpa disceret qualiter aliis misereri debuisset prius itaque preposuit eum sibi et tunc preposuit ceteris ex quibus verbis colligitur quod petrus post passionem domini cuncte ecclesie preferebatur deo cum constet deum illud quod de eo disposuerat implevisse non autem legitur quod deus pretulerit eum cuncte ecclesie [b] nisi [/b] cum dixit ei christus pasce oves meas ergo illa verba dirigebat ad eum christus in propria persona et non in persona aliorum apostolorum 

<p 45> item hoc ambrosius ut habetur dist 50 c fidelior testari videtur cum dicit fidelior factus est petrus postquam se fidem perdidisse deflevit atque ideo maiorem graciam reperit quam prius amisit et tamquam bonus pastor tuendum gregem accepit ex quibus verbis colligitur quod petrus postquam perdidit fidem pastor gregis dominici fuit effectus sed non nisi tunc vel tunc postissime quando dixit sibi christus pasce oves meas ergo tunc factus fuit pastor nemo autem fit pastor aut prelatus per verba que in singulari dicuntur alteri ergo esto quod christus fecisset alios apostolos pastores equales petro saltem ecclesie neque equalis neque inferior petro ergo illa verba dirigebat christus ad petrum in propria persona non in persona aliorum 

<p 46> hoc eciam bernardus ad eugenium papam affirmat aperte sicut postea apparebit qui eciam idem sentire videtur in quodam sermone de septem panibus dicens testis est et petrus cui post trinam negacionem tocius ecclesie pastoralis cura commissa est sed nonnisi quando dixit sibi christus pasce oves meas ergo illa verba dirigebat ad eum christus in persona propria non in persona aliorum 

<p 47> quod ex canonibus paschasii pape extra de eleccione significasti et innocencii tercii extra de maioritate et obediencia c solite patenter habetur 

<p 48> cap v 

<p 49> discipulus allegasti contra illud in quo prima responsio supra ca 3 fundari videtur ideo nunc tracta alia que opinantes illi videntur asserere respondendo per argumentum predictum adductum evacuare et suam responsionem declarare nituntur et primo incipias ab illo quod dicitur quod christus tali modo loquendi usus est quod scilicet aliquando aliqua verba dixit uni et tamen dirigebat ipsa ad illum cui loquebatur in persona aliorum quod ipse testatur cum dicit math 13 quod vobis dico omnibus dico 

<p 50> magister nonnullis apparet quod per illa que dicta sunt in precedenti capitulo intelligentibus patet aperte quomodo illud ad propositum nichil facit quia verum est quod christus aliquando tali modo loquendi usus est quia interdum loquendo uni dirigebat sermones ad reliquos sed hoc non fuit nisi quando fuit eadem racio dicendi aliquid uni et aliis quod accidit quando unus seu aliquis inducitur ad agendum vel non agendum aliquid sive ad credendum vel non credendum aliquid quod alii ita tenentur agere vel non agere credere vel non credere sicut ille cui dicitur in singulari et universaliter ubi ille cui aliquid dicitur et alii consimiliter se habent et haberi debent cum tenentur se habere ad illud quod dicitur quod veritatem habet in illo de quo precesserat sermo christi cum postea dixit math 13 quod autem uni dico omnibus dico vigilate ita enim indiguerunt et indigent alii viatores vigilare quando nesciunt quando dominus veniet sicut apostoli sed quando alii non consimiliter se habent vel non tenentur consimiliter se habere ad illud de quo est sermo tunc quod dicitur uni non propter hoc intelligitur aliis esse dictum non enim quando dominus dixit petro vade ad mare et mitte hamum etc omnes alii discipuli et apostoli qui hoc audierunt currere cum petro tenebantur ad mare sic quando christus dixit petro iohannis ultimo sequere me noluit ut petrus intelligeret illud eodem modo esse dictum aliis sicut sibi propter quod interroganti petro de iohanne domine hic [b] autem [/b] quid respondit ei iesus sic eum volo manere donec veniam quid ad te tu me sequere sic dico non semper quod dicitur uni intelligitur aliis esse dictum quod non videtur veritatem habere quando aliquid dicitur uni ut preficiatur aliis sicut in proposito sunt 

<p 51> per predicta patet ut videtur quibusdam quod tamen post recitacionem verborum christi et glosse dicunt opinantes prefati ex hoc non aliud convincitur nisi quod ipsum pastorem christus instituit non tamen ex hoc sequitur quod ipsum super reliquos apostolos ad auctoritatem vel dignitatem priorem pretulit nec rursum sequitur ex hoc alios apostolos non fuisse institutos pastores errant apte quia eciam sequitur quod christus petrum pastorem instituit et quod constituit eum priorem auctoritate et dignitate apostolis aliis quia per verba illa christus non constituit aliquem alium quam petrum pastorem sicut videtur aliquibus demonstrative probatum et eciam distinxit inter oves has christi et illas ergo eciam super alios apostolos qui erant oves christi constitutus fuit per verba illa id est beatus petrus 

<p 52> cum autem dicitur nec rursum sequitur ex hoc alios apostolos non fuisse institutos pastores non errant si intelligantur verba sicut prima facie sonant quia non obstantibus verbis illis christi apostoli fuerunt constituti pastores per alia verba christi sed postea per illa verba dicta petro singulariter pasce oves meas subiiciebantur petro retenta auctoritate et dignitate aliis apostolis ante concessa a christo 

<p 53> cap vi 

<p 54> discipulus narrasti quomodo improbatur responsio antescripta nunc narra qualiter respondetur ad illam que in responsione eadem allegatur ad probandum equalitatem aliorum apostolorum petri 

<p 55> magister ad evidenciam illarum allegacionum et multarum aliarum primo dicitur esse notandum quod christus non sic commisit curam pastoralem petro super apostolos omnes et cunctos fideles ut ea que ipse fecerat circa apostolos revocaret vel potestatem revocandi presertim absque causa iusta petro concederet nec sic ut ab omni regimine et cura apostolorum et aliorum fidelium eciam innotescente fidelibus abstineret quinimo voluit quod illa que fecerat observarentur et fidelibus sepe innotuit ipsum post ascensionem suam et postquam fecit petrum vicarium suum plura fecisse miraculose et potestative erat fidelis per hoc quod dicitur per illud quod allegatur de prefacione que de apostolis legitur et cantatur quod christus apostolos in plurali rectores vicarios et pastores constituit non tamen per illa verba pasce oves meas sed per alia omnes tamen subdidit rectori vicario et pastori supremo scilicet petro quamvis hoc non dicatur in prefacione illa sed ex scriptura canonica que maioris auctoritatis habetur 

<p 56> aliter dicitur quod deus multa dicitur facere que tamen facit mediantibus aliis et ideo cum in prefacione prescripta non dicatur quod christus nullo modo mediante apostolos constituerit operis sui vicarios ex ipsa inferri non potest quod non constituerit eos mediante petro et per consequens multo minus potest ex ea concludere quod non constituerit eos rectores vicarios et pastores sub supremo pastore vicario et rectore scilicet petro 

<p 57> ad aliam cum dicitur quod omnibus matthei ultimo indifferenter dictum est euntes ergo docete omnes gentes non dixit petro vade et alios mitte respondetur quod auctoritas docendi data fuit omnibus apostolis immediate a christo nec alii apostoli eam habuerunt a petro constat enim quod in potestatibus secularibus multi inferiores imperatore aut rege dignitates obtinent seculares quas tamen ab isto imperatore aut rege minime habuerunt sed a predecessore receperunt quo tamen non obstante isto imperatore aut rege sunt inferiores et eidem sunt subiecti sic eciam prelati inferiores nonnulli veras habent ecclesiasticas dignitates et tamen non a superiori superstite sed a predecessore instituti fuerunt nec alia institucione postea indiguerunt ergo multo forcius poterunt apostoli alii auctoritatem docendi habere a christo et non a petro et tamen esse inferioris petro et ideo quamvis per illa verba que dixit iesus apostolis euntes ergo docete etc non possit probari quod petrus fuit superior aliis apostolis tamen ex hoc non sequitur quod petrus non fuit superior sed par quia superioritas eius ex aliis ostenditur sicut probatum est quamvis ergo christus petro vade et mitte alios quando dixit apostolis euntes ergo docete etc tamen quando dixit sibi pasce oves meas implicite dixit mitte saltem alios quos non misit christus specialiter quia concedendo sive imponendo sibi curam omnium generalem iniunxit simul sine quibus eadem cura salubriter geri non potest quemadmodum concesso principali omnia accessoria conceduntur extra de officio delegatorum preterea non igitur cum dixit christus euntes ergo docete omnes gentes significavit in omnibus auctoritatis equalitatem sed solummodo docendi iniunxit officium quia equalitatem auctoritatis vel doctoris non requirit 

<p 58> ad aliam vero cum dixit christus apostolis nolite vocari rabbi etc multipliciter respondetur uno modo quod hoc dixit apostolis et aliis antequam aliquem ex eis preficeret aliis in prelatum 

<p 59> aliter dicitur quod christus verba sua ibidem de supremo rabbi et magistro voluit intelligi ut scilicet preter deum seu christum nullus primus et supremus rabbi pater et magister fidelium putaretur neque enim christus voluit ut quilibet fidelium eum qui genuit ipsum non haberet pro patre vel ipsum recusaret vocare patrem sed voluit ut deum superiorem patre carnali pro patre supremo et principaliori haberet sic proporcionaliter de rabbi et magistro dicendum videtur ad cuius evidenciam dicitur esse sciendum quod sepe moris est scripture aliquid negare ab aliquo cui primo et principalissime seu anthonomatice de ipso dicatur sic enim dixit apostolis mat 10 cum autem tradent vos nolite cogitare quomodo aut quid loquamini et post non enim vos estis qui loquimini sed spiritus patris mei qui loquitur in vobis scilicet primo et principalissime qui tamen secundario tamquam moti a principali erant sic eciam dixit christus ut habetur luce [c] gap [/c] [m] nemo bonus [/m] nisi solus deus scilicet essencialiter et primo et [d] atque [/d] [m] namque [/m] angeli boni et beati in celo atque iusti sunt boni sic dicitur in proposito quod christus in verbis istis solummodo voluit ut deus et christus principaliter et quasi anthonomatice haberetur pro patre rabbi et magistro et nullus alius 

<p 60> cap vii 

<p 61> discipulus numquid potest probari quod verba illa christi non debent intelligi sicut ipsa predicti opinantes intelligunt 

<p 62> magister videtur quibusdam quod sic dicunt enim quod ista allegacio et consimiles sunt similes illi allegacioni in qua se fundant quidam heretici dicentes quod nulla ex causa licet iurare quod propter hoc quod christus dixit matt 5 ego autem dico vobis non iurare omnino quia sicut illi dixerunt quod nulli in quocumque casu licet iurare propter predictum preceptum christi sic isti videntur dicere quod nullo modo est credendum christum instituisse aliquem apostolum superiorem aliis propter predicta verba quibus eis videtur equalitatem iniungere sed sicut non obstantibus verbis christi premissis de iuramento licet in casu iurare ita non obstantibus verbis illis christi quibus equalitatem quandam fidelibus videtur imponere licet vocari rabbi et magister et pater 

<p 63> primo igitur ostenditur quod intellectus quem predicti opinantes videntur habere de verbis christi non potest stare secundo explicabitur verus et catholicus intellectus illorum verborum ut nonnullis apparet quod igitur christus non intenderit illis quibus loquebatur per illa verba sic equalitatem iniungere ut ab eis presertim pro futuris temporibus omnem superiorem excludit multis modis nam christus dirigebat verba illa non solum ad apostolos sed eciam ad omnes suos discipulos immo eciam ad turbas sic enim ibidem premittitur tunc locutus est iesus ad turbas et ad discipulos suos dicens super cathedram etc sed non intendebat ab omnibus saltem in futuris temporibus omnem equalitatem [m] in [/m] equalitatem excludere tunc enim numquam ex ordinacione christi aliquis inter fideles fuisset superior aliis et per consequens petrus ex ordinacione christi numquam fuisset superior quibuscumque et ita non fuisset pastor quorumcumque constitutus a christo quod eciam opinantes predicti negant et ita christus equalitatem omnimodam auctoritatis nec apostolis nec aliis iniunxit tunc 

<p 64> amplius si christus tunc equalitatem auctoritatis iniunxit ergo non licuit apostolis postea contra idem preceptum christi nec petrum nec alium per se superiorem constituere quod tamen isti negant dicentes quod apostoli elegerunt et constituerunt petrum superiorem se immo sequitur quod nec quibuscumque christianis liceret aliquem super se eligere superiorem cum christus ibidem non ad solos apostolos presentes et futuros intenderit verba predicta dirigere et utrosque instruere tunc enim poterat christus dicere illud quod dixit matth 13 quod vobis dico omnibus dico 

<p 65> discipulus forte dicerent isti quod licet christus tunc iniunxerit equalitatem auctoritatis non tamen interdixit eis quin ex iusta causa possent postea aliquem super se constituere 

<p 66> magister istud quibusdam non placet nam si christus non interdixit apostolis et per consequens nec aliis quin ex causa iusta possent supra se constituere superiorem multo magis sibi ipsi non imposuit legem quin postea posset unum apostolum preferre aliis ergo per illa verba que dixit math 13 non potest ostendi quod postea christus non pretulit aliis apostolis beatum petrum licet posset ostendi quod per illa verba que recitat matt 23 non pretulerit eum aliis apostolis quod conceditur a quibusdam 

<p 67> rursus apostoli verba illa christi sicut prima facie sonant non servabant quia sentencialiter et vocaliter se vocabant et reputabant se magistros et patres et rabbi ait enim apostolus 1 tim 5 veritatem dico non mencior doctor gencium si autem doctor et magister unde et 2 tim 1 ait ego predicator et apostolus et magister gencium et in eadem epistola vocat timotheum dilectum filium si autem timotheus fuit filius ipse reputavit se patrem et eidem scribit ca 2 seniorem ne increpaveris sed obsecra ut patrem ex quibus verbis colligitur quod licebat timotheo vocare seniores patres et tamen christus dicit patrem nolite vocare vobis super terram et beatus iohannes 1 epistola sua ca 2 ait scribo vobis filioli et infra et nunc filioli manete in eo ex quibus verbis colligitur quod licuit illis quibus scribebat beatus iohannes vocare eum patrem sentencialiter ergo apostoli vocaverunt se et rabbi et magistros quod nequaquam fecissent si christus interdixisset eis talibus vocabulis se vocare quia si non dubium est committere in legem eum qui verba legis amplexus contra legis nititur voluntatem c de legibus 1 non dubium multo magis committit in legem qui tam mentem quam verba legis transgreditur nequaquam igitur christus omnimodam equalitatem auctoritatis tunc apostolis pro temporibus futuris iniunxit oportet ergo alium quam predictum premissorum verborum christi querere intellectum ad quorum evidenciam dicitur esse notandum quod christus omnia verba illa nolite vocari rabbi patrem nolite vobis vocare supra terram nec vocemini magister dixit propter phariseos et scribas qui ambiciosi dignitatum erant et honorum et vehementes inanis glorie amatoris qui propter huiusmodi omnia opera sua fecerunt de quibus salvator dicit ibidem omnia vero opera sua faciunt ut videantur ab hominibusomnibus ubi eos de inani gloria aperte notavit cum dixit amant autem primus recubitus in cenis et primas cathedras in synagogis et salutaciones in fori et vocari ab hominibus rabbi dicitur igitur quod cum christus occasione viciorum phariseorum et scribarum scilicet inanis glorie et ambicionis post verba premissa de phariseis et scribis subiungit dicens discipulis suis omnibus vos autem nolite vocari rabbi etc non equalitatem auctoritatis discipulis suis iniunxit nec eciam tunc interdixit omnem superioritatem sed ipsos volens ad humilitatem inducere ambicionem et inanem gloriam dissuasit prohibendo vel consulendo ne extra casum necessitatis qui eciam utilitatem includit ut notat glossa extra de iureiurando et si christus magisterium immo quamcumque prelacionem et superioritatem aut maioritatem appeterent vel eciam nominibus importantibus dignitatem aut superioritatem vocari gestirent quod non tantum per precedencia in eadem serie sed eciam per sequencia potest patentibus declarari quia non magis interdixit cuilibet eorum omnem auctoritatem et superioritatem per illas negativas nolite vocari rabbi nec vocemini magistri quam interdixerit eis subieccionem que est respectu superioris auctoritate per verba sequencia cum dixit qui maior est vestrum erit minister vester sed per illa verba noluit indicare quod maior inter eos deberet esse subiectus aliis tamquam prelatis ergo per alia verba scilicet per negativas noluit eis omnimodam equalitatem auctoritatis iniungere sed ipsos ad humilitatem contra ambicionem et inanem gloriam incitare propter quod post omnia verba prescripta subiunxit qui autem se exaltaverit humiliabitur 

<p 68> cap viii 

<p 69> discipulus discute secundam responsionem quam sepe dicti asserunt opinantes 

<p 70> magister illa responsio consistit in hoc quod per illa verba pasce oves meas specialiter beato petro propter sui constanciam commissus fuit populus Israel qui duris cervicis fuit versus deum sed nonnullis videtur quod hec responsio oppositum illius quod tenet patenter concludit nam si per illa verba pasce oves meas commissa fuit petro cura populi Israel et christus in illis verbis inter has oves et illas de populo Israel non distinxit nec aliquas oves excepit ergo omnium ovium Israel fuit cura commissa beato petro inter oves autem Israel precipue fuerunt apostoli ergo per illa verba fuit commissa cura reliquorum apostolorum beato petro 

<p 71> discipulus forte responderent opinantes predicti quod licet christus in illis verbis pasce oves meas non distinxerit inter has oves et illas nec aliquas tunc exceperit tamen alibi distinxit et aliquas scilicet apostolos manifeste excepit tunc enim videtur apostolos excepisse quando eos misit sicut petrum et eamdem potestatem dedit eis quam dedit petro cum dixit omnibus ut habetur matth 18 quodcumque ligaveritis super terram etc et tamen dixit eis ut habetur io 20 sicut misit me pater et ego mitto vos et post accipite spiritum sanctum quorum remiseritis peccata remittuntur eis et quorum retinueritis retenta sunt eis et cum omnibus dixit math ultimo euntes ergo docete omnes gentes baptizantes eos in nomine patris etc et cum omnibus dixit ut habetur mat ultimo euntes in mundum universum predicate evangelium universe creature qui crediderit et baptizatus fuerit salvus erit in omnibus hiis videtur christus apostolos ab aliis fidelibus ovibus distinxisse et eos a potestate petri eximisse quia cum verba illa pasce oves etc dicta petro fuerunt generalia et generale deroget speciale extra de rescriptis c 1 sequitur quod illis verbis generalibus dictis petro derogatum est specialiter quoad apostolos quibus christus dedit specialiter potestatem eamdem quam petro sicut per predicta patet ut videtur 

<p 72> magister hec responsio impugnatur quod licet christus dederit ceteris apostolis aliquam potestatem specialem numquam tamen concessit eis potestatem generalem vel equalem potestati petri verbo enim generaliori usus est in preficiendo petrum scilicet verbo pascendi quod communius est quam verbum docendi vel baptizandi aut aliud tale qualibus verbis usus est in concedendo potestatem aliis apostolis et ideo quamvis aliquando distinxerit christus inter apostolos et alias oves suas ac ipsos ad aliquid exemerit aliquo modo a potestate petri tamen quando dixit petro oves meas pasce ipsum preficiendo omnibus non distinxit inter ipsos et alias et ideo ipsos non exemit nec exemptos habere voluit seu liberos a potestate petri nisi quantum ad illa que expressit in concedendo potestatem specialem propter quod non fuerunt exempti a potestate petri nisi quantum ad officium predicacionis baptizandi ligandi et solvendi a peccatis et si qua alia christus expressit quando eis contulit aliquam potestatem cum ergo dicis quod mandatum speciale derogat hinc quod conceditur in generali quantum ad ista que exprimuntur in speciali mandato non quantum ad alia et ideo mandatum datum apostolis de baptizando predicando docendo solvendo et ligando derogabat mandato illi dato petro pasce oves meas quantum ad illa solummodo que christus iniunxit apostolis et tamen non in casu omni quia si in huiusmodi excessissent racione delicti eciam quoad illa fuissent subiecti petro quia exempti racione delicti sorciuntur forum et privilegium meretur amittere qui permissa sibi abutitur potestate extra de regularibus licet 2 q 3 privilegium 

<p 73> discipulus ista impugnacio contra veritatem impugnare videtur et militare quia apostoli non solum fuerunt predicatores et doctores habentes potestatem baptizandi ligandi et solvendi sed eciam fuerunt a deo consitituti pastoris teste apostolo qui ad eph 3 loquens de christo ait et ipse dedit quosdam quidem apostolos quosdam autem prophetas alios vero evangelistas alios autem pastores et doctores ex quibus verbis colligitur quod christus ita constituit alios apostolos pastores sicut petrum et per consequens vocaliter vel sentencialiter ita dixit cuilibet alii apostolo pasce oves meas sicut petro ex quo concluditur quod omnem potestatem importatam per verbum pascendi dedit aliis sicut petro quia talem potestatem nullus magis dedit quam apostolis ergo apostoli eamdem auctoritatem habuerunt in omnibus cum petro 

<p 74> magister huic obieccioni tue respondetur quod christus qui eciam nunc ecclesiam non desinit invisibiliter gubernare secundum apostolum quosdam immediate [b] mediate [/b] petro constituit pastores nec apostolus dicit quod christus dedit absque ministerio petri quosdam pastores sed quod dedit pastores quia dedit eis mediante ministerio et auctoritate petri quod verum est 

<p 75> cap ix 

<p 76> discipulus dic nunc breviter quomodo respondetur ad auctoritatem apostoli et glosse que adducuntur ad probandum equalitatem specialiter beati petri ad paulum et econverso 

<p 77> magister ad omnes illas auctoritates respondetur per ea que dicta sunt prius quia licet alii apostoli a beato petro non fuerunt constituti a christo pastores universalis ecclesie nec super universalem ecclesiam habuerunt potestatem eamdem quam habuit petrus tamen beatus paulus officium predicacionis habuit immediate a christo quod officium antequam vidisset petrum vel petrus sciret ipsum fuisse conversum exercuit quia de ipso scribitur act 9 surgens baptizatus est et cum accepisset cibum confortatus est fuit autem cum discipulis qui erant damasci per dies aliquod et continuo ingressus paulus predicabat iesum quoniam hic est filius dei 

<p 78> et quod tunc nullam auctoritatem habuerit predicandi a petro videtur per illa que sequuntur cum dicitur cum autem venisset in hierusalem temptabat iungere se discipulis et omnes timebant eum non credentes quod esset discipulus barnabas autem apprehensum illum dixit ad apostolos et narravit illis quomodo in via vidisset dominum et quia locutus est ei et quomodo in damasco fiducialiter egerit in nomine iesu 

<p 79> quod autem dicit apostolus sibi creditum esse evangelium prepucii sicut petro circumcisionis dicunt quidam hoc non esse dictum ab apostolo quia paulus fuerit tantum doctor et predicator gencium petrus solummodo iudeorum cum hoc scripture canonice hoc repugnare apertissime videantur uterque autem auctoritatem et potestatem habuit predicandi tam prepucio quam circumcisioni hoc est tam gentibus quam iudeis et aliquando uterque predicavit utrisque et de paulo quidam manifeste patet act 9 7 13 et 14 quod predicavit iudeis quod autem ipse fuit doctor gencium ipse in epistolis suis asserit 

<p 80> quod eciam de ipso apostolica testatur historia de petro eciam patet idem predicavit enim iudeis ut ex multis locis liquet qui in gentibus scilicet cornelio et aliis sicut patet act 10 predicavit sed ideo dicit apostolus sibi creditum esse evangelium prepucii et petro circumcisionis quia paulus magis erat intentus conversioni gencium et petrus conversioni iudeorum ita ut sepe et in diversis provinciis predicaverit dumtaxat iudeis teste eusebio in ecclesiastica historia qui l 3 c 2 ait petrus pontum et galathiam bithuniam capodociam ceterasque confines provincias iudeis dumtaxat predicans circuisse deprehenditur et cum sibi licebat gentibus predicare quemadmodum paulus fuit licitum predicare iudeis quod glossa quam predicti opinantes in responsione nunc tractata adducunt asserit manifeste dicens ita tamen dispensacio distributa est illis ut eciam petrus gentibus predicaret si causa fuisset et paulus iudeis quod eciam ex ecclesiastica historia asserente quod petrus et paulus romanam fundaverunt ecclesiam sicut postea diceretur colligitur evidenter 

<p 81> cum autem dicit glossa ista evangelium prepucii ita principaliter esse credendum seu creditum paulo sicut evangelium circumcisionis petro respondetur quod hoc dicit glossa propter hoc quod christus immediate credidit paulo officium predicandi et sine petro ita quod officium predicandi non habuit a petro et tamen paulus quodammodo erat subiectus petro eciam quantum ad predicacionis officium quia si in officio sibi a christo commisso excessisset fuisset corrigendus a petro 

<p 82> cum autem accipitur in responsione prefata quod nec paulus nec alter sanctus potuerit aliunde assumere populum iudaicum specialiter et principaliter fuisse petro commissum nisi ex eo quod christus illi dixit pasce oves meas respondetur quod paulus plura dixit de christo et apostolis que ex canonicis novi testamenti scripturis non accepit dicit enim 1 cor 15 deinde visus est scilicet christus plusquam quingentis simul ut legitur act 20 beacius est magis dare quam accipere et tamen ista in scripturis novi testamenti non habentur sic eciam potuit dicere de beato petro tamquam ille qui gestorum petri pro magna parte habebat noticiam quod sibi erat creditum evangelium circumcisionis quamvis ex illo verbo pasce oves meas nec ex aliquo alio quod aliquis acceperit ante eum scripserit 

<p 83> cap x 

<p 84> discipulus quia sicut ante dixi multi vel omnes tenentes christum constituisse beatum petrum caput et principem aliorum apostolorum per illa verba christi pasce oves meas hoc principaliter probare conantur ideo illa verba volo adhuc amplius discuti ut melius intelligam veritatem eorum videtur ergo primo quod sicut alii innuunt per illa verba probari non potest quod beatus petrus fuerit constitutus princeps et prelatus quorumcumque quia verbis et exemplis et eciam subsidio corporali potest quis pascere alios quamvis super eos nullam habet potestatem seu auctoritatem omnino ergo per hoc quod dixit petro pasce oves meas nullam ei auctoritatem super alios pascendos commisit omnino 

<p 85> magister videtur quampluribus quod ista responsio minime satisfaciat nam sicut in concessione beneficii vel privilegii concessio indefinite et simpliciter facta intelligitur generaliter extra de privilegiis quia circa sic eciam concessio seu commissio potestatis vel beneficii indefinite et simpliciter facta debet intelligi ut scilicet omnia intelligantur esse concessa seu commissa que non sunt prohibita et de quibus est eadem committendum vel concedendum de quibus non est verisimile seu probabile quod committens seu concedens ea in speciali minime commisisset seu concessisset quia qui nichil excipit et potuit excipere totum concessisse seu commisisse videtur ut sacri canones protestantur sed christus in verbis illis pasce oves meas aliquid importatum per verbum pascendum commisit beato petro et iniunxit ista autem commissio seu iniunccio indefinite et simpliciter facta fuit ergo illa omnia intelliguntur esse commissa que non inveniuntur prohibita et de quibus est eadem racio committendi de quibus non est verisimile seu probabile quod ipsa committens in speciali minime commisisset 

<p 86> sed per verbum pascendi non solum importatur pascere alios verbo et exemplo ac subsidio temporali sed eciam potestative et cum auctoritate pertinent importantur presertim secundum quod verbum pascendi in scripturis sacris et exposicionibus sanctorum patrum accipitur quod copiose possit ostendi sed sufficiat pauca adducere ait itaque ezechiel immo dominus per ezechielem prophetam 34 ca dicens ve pastoribus Israel qui pascebant semetipsos et post quod infirmum fuit non consolidastis et quod egrotum non sanastis quod confractum non alligastis et quod abiectum est non reduxistis quod perierat non quesistis errantes oves ad gregem reducere perditas querere et reportare inventas spectat ad potestatem habentem super oves et veritas ipsa ioh 10 ait qui autem intrat per hostium pastor est ovium huic enim ostiarius aperit et oves vocem eius audiunt et proprias oves vocat nominatim et educit eas et cum proprias oves emiserit ante eas vadit et oves illum sequuntur ex quibus verbis christi ac aliis que sequuntur colligitur quod pastor fidelium christi pastor ovium irracionabilium quantum ad officium assimilatur sed ille ex officio aliquam habet superioritatem et potestatem super oves domini sui ergo eciam pastor ovium christi que sunt fideles ex officio potestatem et auctoritatem habet super easdem quod in exposicionibus et assercionibus sermonum patrum tam patenter invenitur quod hoc probare per ipsos videtur omnino superfluum christus sibi per verba illa pasce oves meas aliquam potestatem super oves suas beato petro commisit presertim cum non inveniatur prohibuisse sibi omnem penitus potestatem et auctoritatem fuit eciam eadem racio concedendi sibi auctoritatem aliquam et potestatem super oves et committendi sibi pascere oves christi bonis verbis et exemplis quia ita indigebant rectore et potestatem habente super ipsas sicut indigebant edificando eas bonis verbis et exemplis et ideo non est verisimile nec probabile quod talem potestatem sibi in speciali minime concessisset ex quibus relinquitur quod christus aliquam potestatem per illa verba concessit et commisit beato petro 

<p 87> cap xi 

<p 88> discipulus hic possem allegando ex dictis infirmare quod christus omnem eciam potestatem ac plenitudinem potestatis talem qualem pape attribuit prima sentencia supra primo huius 1 c recitata super oves suas commisit petro ex quo illa commissio fuit indefinite et simpliciter facta sed de hoc postea conferam tecum ideo ad aliam allegacionem ad probandum quod per illa verba pasce etc christus non constituit petrum superiorem aliis apostolis me converto videtur itaque quod sepe indefinita equipollet universali sed potest verificari eciam pro uno singulari cum ergo christus indefinite dixit pasce oves meas hoc potest intelligi de aliquibus ovibus absque hoc quod intelligatur de omnibus et per consequens absque hoc quod intelligatur de apostolis non ergo per illa verba potest ostendi quod beatus petrus fuit superior reliquis apostolis 

<p 89> magister putant quidam quod huic allegacioni potest faciliter responderi nam licet tam in iudicatis quam in aliis non semper verbum indefinite prolatum generaliter debeat intelligi tamen quando alicui committitur potestas super aliquos verbum indefinite prolatum generaliter debeat intelligi ut nullus tunc intelligatur exceptus nisi per alia possit probari exceptus cuius racio assignatur quia sicut iudices non debent esse incerti quia de similibus simile iudicium est habendum ergo quando committitur potestas seu prelacio alicui super aliquos per verbum indiffinite prolatum quemadmodum nec procuratores nec tutores nec arbitri sicut testantur leges tam canonice quam civiles et racio hoc suadet ita et prelati et subditi non debent esse incerti immo omnes quibus idem est commune [m] communiter [/m] debent intelligi nisi aliunde possit ostendi quod aliqui sunt excipiendi aliter enim subditi in illo casu omnes incerti ergo per illa verba pasce oves meas omnes fideles christi debent intelligi ne oves pascendo a petro sint incerte nisi de aliquibus aliunde ostendatur quod sint excepte quod de apostolis ostendi non potest sicut dicunt multi respondentes ad omnes allegaciones quibus ostenditur quod apostoli erant a potestate petri excepti 

<p 90> cap xii 

<p 91> discipulus allegacionem qua probatur quod petrus fuit superior aliis apostolis per hoc quod christus sibi dixit pasce oves meas diffuse tractavimus ideo ad allegacionem aliam pro assercione eadem te converte 

<p 92> magister hoc tali modo probatur christus singulariter dixit petro ego dico tibi quia tu est petrus et super hanc petram edificabo ecclesiam meam et porte inferi non prevalebunt adversus eam et tibi dabo claves regni celorum etc per que verba christus expresse videtur pronunciasse beatum petrum futurum caput et fundamentum ecclesie presertim mortuo christo 

<p 93> discipulus quod precedens motivum nituntur repellere eciam ad hoc tali modo respondent dicentes caput et fundamentum ecclesie unicum esse et fuisse ordinacione immediata dei et hoc christum apostolorum uno neminem eciam in absencia christi quemadmodum per scripturam indubie ut dicunt coniungunt prout recitatum est supra primo huiusmodi ca 3 cum igitur dicitur super hanc petram etc dicunt secundum glosam et asserunt super hanc petram id est super hunc christum in quem credis ubi glosa nichil addit tu es petrus id est a me petra ita ut michi retineam fundamenti dignitatem petrum autem vocavit christus id est constantem in fidem quod isti non negant qui et dicunt quod esto quod aliis constancior et merito perfeccior non propter hoc dignitate prior nisi tempore forte quod confirmatur per augustinum dicentem in libro retractacionum dixi in quodam loco de apostolo petro quod in illo tamquam in petra edificata sit ecclesia sed scio me postea sic sepissime exposuisse quia a domino dictum est tu est petrus et super hanc petram edificabo ecclesiam meam ut super hunc intelligeretur quem confessus est petrus dicens tu es christus filius dei vivi ac si petrus ab hac petra appellatus personam ecclesie assignaret seu figuraret que super hanc petram edificatur non enim dictum est illi tu es petra sed tu es petrus petra autem erat christus quem confessus est simon sicut a christo scilicet tota ecclesia confitetur dictus est petrus et potest hoc racio assignari secundum scripturas quoniam petrus quamdiu viator extitit errare potuit et peccare per sui arbitrii libertatem unde christum negasse legitur et quandoque ad veritatem evangelii ambulasse non recte tale autem non poterat esse fundamentum ecclesie sed ille solus fuit christus ut apparet 1 cor 3 qui ab ecclesia errare non potest eo quod ab instanti sue concepcionis inpeccabilis fuerit et confirmatus unde apostolus ubi supra fundamentum autem aliud nemo ponere potest preter id quod positum est quod est christus iesus et quod addebatur tibi dabo claves regni celorum nullam petro super reliquos apostolos auctoritatem tribuit quoniam hanc eamdem iudiciariam potestatem ceteris apostolis tradidit secundum Ieronimum et rabanum quorum glossas alibi inducunt 

<p 94> amplius quoniam christus potestatem clavium illi non videtur tradidisse per hec verba inquit enim tibi dabo quod sonat futurum et non dixit do sed ioh 20 indifferenter omnibus dixit accipite spiritum sanctum et quorum remiseritis peccata etc esto tamen quod petrus hiis verbis potestatem hanc recepisset non concluditur ex hoc nisi quod tempore prius fuit pastor institutus et quod ille singulariter has tradidit christus claves significare voluit ecclesie unitatem in fide ad quam fideles invitavit christus per singularem clavium tradicionem sive promissionem ut glossa dicit vel fortasse quia christum dei filium esse primum constanter et manifeste confessus est primum tempore dotatur clavibus et honoratur aut honorari permittitur ut sic eciam confitendi christum palam et constanter per huiusmodi premium vel promissum ceteris preberetur exemplum non tamen propter hoc convincitur ipsum fuisse ceteris dignitate seu auctoritate priorem quamvis hoc plures glossatorum dicere videantur a se non habentes hoc a scriptura 

<p 95> signat autem infallibiliter ut dicunt eos eorum dicere evangelii series que habetur matth 20 et luc 22 ubi christus quesitum hoc aperte diffiniens dixit nullum ipsorum esse superiorem aliis facta enim erat contencio inter eos quis eorum esset maior et idem habetur mat 23 ad quos sic inquit christus vos autem invicem supple nolite vocari rabbi unus enim est magister vester omnes autem vos fratres estis id est equales non ergo excepit aliquem et est mirum si magis credere debeamus auctoritati glosse quam christi quicumque fuerit ille glossator eciam sanctus et maxime cum hoc non dicat tamquam glossator sed proprio sensu series enim scripture tam manifesta est quod glossa non eget 

<p 96> amplius glossatores ipsi contrarium dicunt exponentes apostolum ad gal 2 hec est priorum responsio quam incipe reprobare et qualiter ad motiva que pro se adducit valeat responderi secundum aliquorum opinionem studeas enarrare 

<p 97> cap xiii 

<p 98> magister sunt quidam qui predicta opinantes quo ad totam interpretacionem seu exposicionem prescriptorum verborum christi specialiter de temeritate et presumpcione nituntur arguere quia esto ut dicunt quod precise per illa verba tu es petrus etc nude intellecta non posset patenter contra proteruos ostendi quod petrus erat superior aliis apostolis tamen per ipsa et alia verba scripture canonice et exposiciones seu asserciones probatorum virorum probari potest quod illa verba christi sic debent intelligi ut credatur per ipsa tunc primatus super omnes fideles fuisse petro promissus et esto quod non esset necesse credere viris quantumcumque probatis post scriptores scripture canonice in hiis que pure sunt sciencie seu pericie tamen omnino esset temerarium reputandum tam probatis viris presertim illis qui discipuli apostolorum fuerunt a quibus intellectum scripture canonicum audierunt vel vicini apostolorum operibus extiterunt absque infallibili probacione contradicere quoquomodo intellectum contrarium affirmando quam enim ut leges civiles astruunt et glosa 24 q 1 super c pudenda nichil est ita indubitatum quin solitam recipiat dubitacionem et eciam contradiccionem et non contra multorum verborum scripture sacre catholicum sensum multa possunt obiici et adduci eciam apparenter nam secundum beatum clementem eciam recitatur dist 37 c relatum sunt multa verba in scripturis divinis que possunt trahi ad eum sensum quem sibi unusquisque presumpserit tamen hoc fieri minime debet quia ut dicit ibidem beatus clemens ex ipsis scripturis sensum capere veritatis oportet et ideo oportet ab eo scienciam discere qui eam a maioribus secundum veritatem sibi traditam servat ut ipse possit eam quam recte sucepit competenter asserere intellectum verborum christi cum dicit tu es petrus etc que accipi ex scripturis potest et eas intelligunt precipue viri probati qui eam a maioribus et precipue ab apostolis didicerunt et esto sicut tactum est quod non esset simpliciter necessarium credere eis tamen horribilis et omnino stulta esset temeritas contradicere ipsis maxime infallibili racione que eciam adversarios et viros intelligentes aperte convinceret cum autem predicti opinantes contra intellectum memoratorum verborum christi viris probatis eciam aliquibus qui apostolorum discipuli extiterunt et ab eis in scripturis divinis edocti fuerunt etc hic deficit aliqua pars huius capituli 

<p 99> cap xiv 

<p 100> discipulus contra responsionem predictam quam allegando esse temerariam ostendisti nitaris nunc probare circa intellectum illorum verborum christi tu es petrus credere teneamur aliis quam scriptoribus scripture canonice 

<p 101> magister hoc ut quibusdam apparet aliis modis probatur fide dignis viris omni excepcione maioribus est credendum in hiis que vocaliter seu sentencialiter cognovisse se asserunt per se ipsos vel per alios quibus credendum tenebantur seu que dicuntur tamquam a se cognita tamquam altero modorum illorum talia enim taliter cognita quamvis ad ea que sciencie sunt valeant pertinere tamen aliquo modo autem spectare possunt ad ea que facti sunt vel saltem cognicio qua asseruntur cognosci inter ea que facti sunt computari potest in hiis autem que facti sunt fide dignis viris est credendum ut probatum est 3 huius c 22 aliter enim pro veracibus et fide dignis minime haberentur quod irreverencia dampnabili non careret sed fide digni viri omni excepcione maiores sentencialiter asserunt se non per racionem vel studium seu meditacionis virtutem sed per seipsos vel alios quibus credere tenebantur cognovisse predicta verba christi tu es petrus sic debent intelligi ut per ea intelligatur primatus super apostolos et omnes alios fideles fuisse beato petro datus vel commissus a christo plures enim fide digni et probatissimi viri qui fuerunt apostolorum discipuli vel per apostolorum discipulos in literis sacris instructi predictum intellectum verborum christi asserverunt expresse omni autem probabilitate carere tenetur seu videtur quod viri studiosi et literati sacrarum scripturarum indagatoris solertissimum cum beato petro et aliis apostolis et apostolorum discipulis fuerunt conversati et predictorum verborum christi verum ab ipsis non didicerunt intellectum presertim cum verus intellectus ipsorum ad sciendum cui vel quibus tamquam prelato vel prelatis fideles obedire tenentur et cui tamquam prelato summo instituto a christo parere tenerentur fuit necessarium toti ecclesie christi non enim sunt oves extra periculum ignorantes quem tamquam verum pastorem debeant sequi multo autem improbabilius videtur quod huiusmodi viri apostolorum vel discipulorum ipsorum discipuli falsum circa predicta verba christi docuerint intellectum et ita debent tenere fideles quod ille est verus intellectus predictorum verborum christi quem apostolorum discipuli et a discipulis aposotolorum edocti firmiter asserebant quia illum intellectum non acceperunt solummodo per raciocinacionem ipsum ex verbis ipsis tantummodo concludendo sed acceperunt eum ab apostolis qui eos verum intellectum ipsorum sollicite docuerunt tamquam necessarium toti ecclesie dei et ideo dixerunt eum non tamquam notum eis per viam sciencie seu raciocinacionis sed tamquam expressum eis et dictum ab apostolis quibus credere tenebantur quia apostoli verum intellectum illorum verborum certissime agnoscebant propter quod dicere viros fide dignos et probatos apostolorum discipulos vel a discipulis apostolorum edoctos docuisse falsum intellectum illorum verborum est dicere ipsos per racionem sophisticam deceptos sed scienter fuisse mentitos quia scienter dixissent intellectum contrarium illi quem ab apostolis didicerunt quod non est vacuum irreverencia et blasphemia detestanda 

<p 102> cap xv 

<p 103> discipulus aliquorum fide dignorum et probatorum testimonia qui fuerunt apostolorum discipuli vel ab eorum discipulis saltem mediate instructi asserencium sepe dicta verba christi tu es petrus etc premissum debere intellectum habere audire desidero 

<p 104> magister hoc anacletus papa qui fuit apostolorum discipulus et ab ipsis apostolis immo a beato petro in divinis scripturis instructus de quo improbabile omnino videtur quod nesciret an petrus reputaret se super alios apostolos superioritatem habere et qualiter petrus intellexit christi verba premissa et de quo nullatenus est credendum quod falsum intellectum eorumdem verborum scienter docuerit et in scripturis reliquerunt eumdem intellectum verborum illorum patenter astruit et expresse qui ut habetur in decretis dist 22 c sacrosancta ait sacrosancta romana ecclesia id est apostolica ecclesia non ab apostolis sed ab ipso domino salvatore nostro primatum obtinuit sicut beato petro apostolo dixit tu es petrus et super hanc petram edificabo ecclesiam meam adhibita est societas in eadem romana urbe beatissimi apostoli pauli vasis eleccionis qui uno die unoque tempore cum petro gloriosa morte coronatus est et ambo sanctam romanam ecclesiam atque omnibus aliis urbibus in universo mundo tam sua presencia quam venerando triumpho pretulerunt et post pauca inter beatos apostolos quedam fuit discrecio potestatis et post licet omnes essent apostoli petro tamen a domino concessum est et ipsi inter se ipsum voluerunt id ipsum ut reliquis omnibus preesset apostolis et cephas id est caput et principium teneret apostolatus ex quibus ut videtur patenter habetur quod secundum anacletum qui fuit papa ante clementem ut testatur ecclesiastica historia lib 2 cap 14 et qui fuit cum petro apostolo conversatus christus illis verbis tu es petrus etc promisit petro vel dedit primatum et quod dedit sibi vel promiserit primatum non solum super alios fideles sed eciam super apostolos patet cum dicat quod inter apostolos [m] erat [/m] discrecio potestatis et quod preerat aliis apostolis non solum de voluntate apostolorum sed eciam de concessione seu ordinacione domini cum dicat licet omnes essent apostoli petro tamen a domino concessum est etc 

<p 105> ex prescriptis eciam verbis anacleti potest accipi alia racio principalis ad probandum quod petrus de ordinacione christi prefuit aliis apostolis nam sub quo intellectu christus dixerit petro ut habetur iohann 1 tu vocaberis cephas anacletus hoc exprimit manifeste cum asserit petrum fuisse cephas quia caput et principium tenuit apostolatus cum itaque anacletus vir fuerit eruditus et sanctus et cum petro apostolo conversatus verisimile non videtur quod ignoraverit petrus intellexerit illa verba que dixit sibi christus tu vocaberis cephas nec est aliquomodo credendum quod mentiretur scienter et in hoc quod per seipsum cognoverit falsum astrueret licet crederetur quod in hiis que pure sunt sciencie seu racionis decipi possit ergo anacletus illorum verborum intellectum tu vocaberis cephas quem habuit petrus expressit petrus autem illorum verborum verum habuit intellectum ergo anacletus in verbis prescriptis illorum verborum protulit intellectum et per consequens christus intendebat quod petrus vocandus erat cephas id est caput et principium aliorum apostolorum et per consequens tunc erat futurus pastor et prelatus eorum 

<p 106> allegacio suprascripta taliter confirmatur moris erat apostolorum et discipulorum ipsorum mox cum contra veritatem aliqui insurrexerunt errores ipsos comprimere et publice confutare ita ut cuicumque in hoc parcendum minime reputarent unde et beatus paulus petrum cum non ambularet recte ad evangelii veritatem reprehendit ut legitur ad gal 2 sed in nulla invenitur historia vel cronica que a catholicis habeatur quod aliquis apostolus vel discipulus apostolorum super predicta assercione reprehenderit anacletum quorum tamen plures et plurimi tunc temporis erant heresim et errorum oriencium vigilantissimi et acutissimi correctores et correptores quorum gesta et scripta ad nostra tempora pervenerunt ergo omni versimilitudine caret quod beatus anacletus in hoc erraverit et errare induxerit orthodoxos 

<p 107> cap xvi 

<p 108> discipulus aliquorum aliorum sed paucorum testimonia adducas ad probandum quod predictus fuerit intellectus illorum verborum christi tu es petrus 

<p 109> magister hoc sentit marcellus papa et martyr qui propter propinquitatem temporis apostolorum vel discipulorum ipsorum absque omni dubitacionis scrupulo poterat scire quomodo apostoli et ipsorum discipuli intellexerunt verba illa christi ait enim ut habetur in decretis 24 q [b] 1 [/b] c rogamus rogamus vos fratres dilectissimi ut non aliud doceatis neque senciatis quam quod a beato petro apostolo et patribus accepistis ipse enim est caput tocius ecclesie cui ait dominus tu es petrus et super hanc petram edificabo ecclesiam meam idem eciam videtur sentire Cyprianus martyr qui eciam propter similem propinquitatem ad tempora apostolorum non videtur ignorasse quomodo apostoli intellexerunt verba illa christi ait enim ut habetur 24 q 1 c loquitur loquitur dominus ad petrum ego dico tibi quia tu es petrus et super hanc petram edificabo ecclesiam meam super unum edificat ecclesiam et quamvis apostolis omnibus post resurreccionem suam parem potestatem tribuat et dicat sicut misit me pater et ego mitto vos accipite spiritum sanctum tamen ut unitatem manifestaret ab uno sua auctoritate disposuit ex hiis aliisque quam pluribus colligitur quod probatissimi et literatissimi viri de vero intellectu scripture sacre maximam curam habentes qui per predicta aut scripta apostolorum aut discipulorum ipsorum verum intellectum predictorum verborum christi certitudinaliter accipere potuerunt eadem verba christi intellexerunt modo predicto quare absque temeritate idem intellectus negari non potest presertim cum nullus inveniatur apostolorum discipulus aut qui vicinus fuerit eorum temporibus qui intellectum illum negat aut affirmet contrarium 

<p 110> cap xvii 

<p 111> discipulus antequam procedas ulterius dic secundum aliquam exposicionem seu opinionem per que verba illa que dixit christus petro cum dixit tu es petrus etc sibi primatum super apostolos et omnes fideles promisit 

<p 112> magister una est opinio dicens quod petrus sicut et quilibet successor duplicem habuit potestatem unam scilicet racione ordinis et aliam racione administracionis hanc duplicem potestatem ponit glosa dist 21 super cap in novo prima potestas promissa fuit petro per illa verba tibi dabo claves regni celorum et quodcumque ligaveris super terram erit ligatum et in celis secunda promissa fuit sibi per hec verba super hanc petram edificabo ecclesiam meam primam autem recepit ante secundam quia primam recepit simul cum aliis apostolis quando christus dixit sibi et aliis apostolis accipite spiritum sanctum quorum remiseritis peccata etc tunc enim illi omnes potestatem ligandi atque solvendi receperunt quia potestas retinendi vel remittendi peccata est potestas ligandi et solvendi peccata secundam autem potestatem recepit quando christus dixit sibi pasce oves meas et licet ista potestas pascendi fuerat data petro post potestatem ligandi atque solvendi tamen absque ipsa potest inveniri istam enim potestatem habet quilibet electus in summum pontificem quamvis non sit sacerdos qui solus habet potestatem ligandi et solvendi et est tunc verus papa quantum ad hanc potestatem dist 23 in nomine et per istam potestatem quam ultimo percepit petrus factus est et fuit caput ceteris omnibus et superior atque prelatus et ideo per illa verba super hanc petram edificabo ecclesiam meam fuit primatus petro promissus 

<p 113> cap xviii 

<p 114> discipulus intellexi quomodo improbatur responsio suprascripta nunc indica qualiter respondetur ad motiva quibus se munire conatur 

<p 115> magister ad primum cum accipiunt ut adductum est supra c 13 caput et fundamentum ecclesie unicum esse et fuisse ordinacione immediata dei et hoc christum apostolorum vero neminem etc respondetur quod hoc tam scripture canonice quam expositoribus approbatis scripturarum sanctarum aperte repugnat apoc vero 21 sic habetur murus civitatis habens fundamenta 12 nomina apostolorum ex quibus verbis colligitur quod apostoli fuerunt aut sunt fundamenta militantis ecclesie vel triumphantis civitas enim illa vel est ecclesia militans vel triumphans et si quidem est militans habetur intentum si quidem est triumphans sequitur quod apostoli multo forcius fuerunt fundamenta ecclesie militantis quia non magis est solus christus fundamentum militantis quam triumphantis dicere ergo quod nullo modo fuit aliquis apostolus fundamentum ecclesie aperte sacre scripture repugnat hoc eciam assercionibus sanctorum patrum asserencium beatum petrum fuisse fundamentum ecclesie et ecclesiam super ipsum fuisse fundatam et edificatam obviat manifeste ait enim augustinus in sermone de cathedra sancti petri recte ergo ecclesie natalem sedis illius colunt quam apostolus pro ecclesiarum salute suscepit dicente domino tu es petrus et super hanc petram edificabo ecclesiam meam petrum itaque fundamentum ecclesie nominavit et ideo digne hoc fundamentum ecclesia colit super quam ecclesiastici edificii altitudo consurgit unde convenienter psalmus qui lectus est dicit exultent enim in ecclesia plebis et in cathedra seniorum laudent eum dum eum dominus in ecclesia exaltari precepit quia dignum est ut fundamentum hoc in ecclesia honoretur per quod celum ascenditur ecce quod tribus vicibus august nominat petrum fundamentum ecclesie 

<p 116> item hieronimus super illud matth 16 venit iesus in partes cesaree philippi quid est hoc quod ait et ego tibi dabo quia tu michi dixisti tu es christus filius dei vivi et ego dico tibi non sermone casso et nullo habente opus sed dico tibi quia meum dixisse fecisse est quia tu es petrus et super hanc petram edificabo ecclesiam meam sicut ipse lumen apostolis donavit ut lumen mundi appellarentur et cetera que ex domino sortiti sunt vocabula ita et simoni qui credebat in petram christum petri largitus est nomen ac secundum metaphoram petre recte dicitur ei edificabo ecclesiam meam super te ecce quod secundum Ieronimum christus dixit petro edificabo ecclesiam meam super te ergo ecclesia christi fuit edificata super petrum ille autem super quem edificatum erat potest fundamentum ecclesie appellari quia fundamentum est illud super quod erigitur edificium 

<p 117> item beatus leo papa in sermone de festo apostolorum qui incipit omnium quidem sanctorum ait loquens de beato petro iam anthiochenam ecclesiam ubi primum christi nominis dignitas est exorta fundaveras fuit igitur beatus petrus fundamentum ecclesie anthiochene et eadem racione romane 

<p 118> item beatus maximus in sermone qui incipit gloriosissimos ait hic est petrus cui christus dominus communionem sui nominis libenter indulsit ubi enim sicut apostolus docuit petra erat christus ita quod per christum petrus factus est petra dicente ei domino tu es petrus et super hanc petram edificabo ecclesiam meam nam sicut in deserto dominico siciente populo aqua fluxit de petra ita universo mundo perfidie ariditate lascente de ore petri fons salutifere confessionis emersit ex quibus verbis colligitur quod non solum christus sed eciam petrus erat petra illa super quam christus suam erat fundaturus ecclesiam quare aliquo modo concedi debet quod petrus erat fundamentum ecclesie 

<p 119> item hoc dicit gregorius qui ut habetur dist 12 c preceptis ait cuius auctoritatem sanccionem omnes teneant sacerdotes qui nolunt ab apostolice petre supra quam christus universalem fundavit ecclesiam soliditate divelli super apostolicam ergo petram id est super petrum apostolum fundata est universalis ecclesia 

<p 120> item eusebius cesariensis in ecclesiastica historia libro 3 c4 asserit manifeste apostolos fundasse ecclesias dicens si qui constantes in fide et emulatoris verbi dei reperti sunt eciam regendas ecclesias quas apostoli fundaverunt susceperunt 

<p 121> item nicolaus papa ut habetur extra de verborum significacionibus c exiit hoc idem asserit manifeste cum dicit volens de apostolis facere mencionem primi fundatores militantis ecclesie prout ab ipso fonte scilicet christo hauserant in volentes perfecte vivere per doctrine ipsorum alveos derivaruntdirivarunt fuerunt ergo apostoli et non solum petrus fundamentum ecclesie et eciam fundatores 

<p 122> cap xix 

<p 123> discipulus qualiter respondetur ad motiva opinancium predictorum quibus probare nituntur quod solus christus erat fundamentum ecclesie 

<p 124> magister ad primum eorum cum adducit glossa interlinearis qua videtur quod christus sibi videtur retinuisse fundamenti dignitatem respondetur per distinccionem de fundamento quia quoddam est fundamentum ecclesie primarium et principale absque quo nulla potest fundari ecclesia et illud fundamentum est solus deus sive christus aliud est fundamentum ecclesie secundarium sine quo poterat fundari ecclesia sine quo tamen non fuit de facto fundata et tale fundamentum non est solus deus nec solus petrus immo omnes apostoli sic fuerunt fundamenta ecclesie inter quos tamen quodammodo principalius et universalius fundamentum fuit beatus petrus glossa autem loquitur de fundamento primo modo dicto non de fundamento secundo modo dicto 

<p 125> consimiliter dicitur ad auctoritatem aug sumptam ex libro retractacionum quod august non reprobet dictum suum de apostolo petro quo asseruit quod in illo tamquam in petra edificata fuit ecclesia sed dicit se aliter sepe exposuisse ut scilicet per petram intelligatur christus et utrumque istorum est verum quia et per petram ibi cum dicitur super hanc petram edificabo ecclesiam meam intelligitur christus tamquam petra principalis super quem principaliter edificata est ecclesia non enim in fundamento edificii materialis ponitur semper unica petra sed sepe plures et una super aliam et ideo per distinccionem talem petre concordantur auctoritates sanctorum patrum que repugnare videntur nequaquam igitur beatus augustinus dictum suum reprobat aut revocat vel corrigit sed declarat et asserit quod locus scripture quem volebat exponere alium potest habere sensum qui priori sensui minime contradicit sed per distinccionem predictam unus est cum alio concordandus non enim augustinus semper reprobat aut corrigit que retractat sed aliqua dicitur recitare quia iterum ipsa tractat declarando ipsa et cum aliis concordando 

<p 126> ad racionem contra sepe dictos opinantes probare nituntur quod beatus petrus non fuerit fundamentum ecclesie quia fundamentum ecclesie non potest errare nec peccare respondetur quod principale fundamentum ecclesie sue quo totum edificium rueret primo sine quo nullo modo construi posset nec peccare nec errare potest aut potuit et illud fuit christus non petrus sed secundarium fundamentum sine quo poterat erigi totum edificium ecclesie potuit errare et peccare quamvis inquantum fuit fundamentum actualiter fundando non potuerit errare nec fundare peccando quando enim petrus negavit christum et quando postea ad veritatem evangelii non recte ambulavit non actu fundavit ecclesiam sed quando primo post christum predicando veritatem populos ad veram fidem convertit tunc novellam fundavit ecclesiam 

<p 127> ad auctoritatem autem apostoli cor 3 respondetur quod apostolus ibi locutus est de principali fundamento ecclesie non de secundario et certe fundamentum principale nemo alius ponere potest preter id quod positum est quod est christus iesus est autem sciendum quod secundum quosdam sicut dictum est prius quod modus scripture sepe est negare aliquid ab illis quibus non competit principaliter quamvis secundario competat sic enim dixit christus luc 18 nemo bonus nisi solus deus sic eciam de iohanne baptista dicitur non erat ille lux ioh 1 et tamen sicut apostoli erant lux dicente eis christo matt 5 vos estis lux mundi sic et ioannes baptista fuit lux fuit enim lucerna ardens et lucens ioh 5 

<p 128> cum vero dicitur quod christus potestatem clavium non videtur petro tradidisse per hec verba tu es petrus etc respondetur quod tunc christus non tradidit petro potestatem clauium sed promisit nec eciam tunc prefecit eum reliquis apostolis sed promisit et ideo qualiter et quibus prefecit eum ex istis verbis tu es petrus ultimate nequaquam colligi potest nisi referendo ad ipsa verba quibus postea prefecit eum scilicet illa pasce oves meas et tamen ex istis verbis super hanc petram edificabo ecclesiam meam potest ostendi aliquo modo quod promisit sibi primatum super omnes ex quo indefinite dixit ecclesiam meam non distinguendo inter hanc ecclesiam particularem et illam an autem christus eamdem potestatem clavium tribuerit aliis apostolis postea poteris si tibi placebit inquirere 

<p 129> cum autem dicitur quod christus potestatem clavium non tradidit per hec verba tu es petrus sed ioh 20 quando indifferenter omnibus dixit accipite spiritum sanctum et quorum remiseritis etc respondetur iuxta premissa supra c 17 quod potestatem clavium que competit racione ordinis accepit petrus simul cum aliis apostolis per verba prescripta ioh 20 aliam tamen potestatem accepit super apostolos cum christus sibi dixit pasce oves meas 

<p 130> cum vero dicitur esto quod petrus hiis verbis potestatem hanc recepisset non concluditur ex hoc nisi quod tempore prius fuerit pastor institutus respondetur quod si petrus illis verbis tu es petrus etc potestatem aliquam recepisset super omnes qui erant de ecclesia christi quia sicut tactum est prius in collacione potestatis super aliquos certi debent esse super quos confertur potestas quia sicut prelatus debet esse certus ita subditi debent esse certi cum ergo nec per illa verba nec per quecumque precedencia seu subsequencia apparet quod christus aliquos de ecclesia sua specialiter exceperit seu exemerit si petrus per illa verba recepisset super aliquos de ecclesia christi eamdem recepisset super omnes potestatem et ideo christus per illa verba non solum significare voluit ecclesie unitatem in fide sed eciam unitatem capitis preficiendi ecclesie universe nec tantummodo tempore prius dotatur clavibus et honoratur aut honorari promittitur ut isti dicunt sibimet ipsis hoc eciam contradicendo quia secundum eos simul tempore omnibus apostolis christus contulit clavium potestatem sed per illa verba tu es petrus etc ultra clavium potestatem communem sibi at aliis apostolis que eis racione ordinis competebant alia fuit sibi promissa potestas super omnes et ideo per illa verba tu es petrus etc intellecta ut ea intellexerunt apostoli et eorum discipuli aperte convincitur petro fuisse ceteris dignitate sive auctoritate superiorem et ideo glossatores hoc dicentes non acceperunt hoc a se sed a scriptura intellecta ut eam intellexerunt apostoli qui intellectus ab ipsis apostolis usque ad ipsos serie tractatorum et scriptorum catholicorum sibimet succedencium et asserencium ipsum pervenit 

<p 131> cap xx 

<p 132> discipulus narra qualiter respondetur ad allegacionem sequentem 

<p 133> magister ad aliam allegacionem cum accipitur quod series evangelii que habetur matth 20 et luc 22 ubi christus hanc questionem diffinit cum contencio esset inter eos quis eorum esset maior et matt 23 cum dixit christus nolite vocari rabbi ostendit nullum fuisse superiorem aliis respondetur dupliciter uno modo quod omnia illa verba christi intelligenda sunt pro tempore illo quo dicta fuerunt a christo et pro tempore ante exaltacionem petri super reliquos apostolos tunc enim solus christus fuit prelatus omnium et nullus apostolus fuit tunc prelatus sed solummodo apostolus aliter dicitur quod christus non intendebat imponere eis equalitatem excludentem superioritatem prelacionis saltem pro tempore futuro sed ipsos ad humilitatem exhortans imponebat eis omnem equalitatem excludentem omnem superioritatem superbie iniuste aspere et tirannice potestatis quemadmodum sapiens eccl 32 rectori superioritatem concedit et quandam equalitatem iniungit cum dicit rectorem te posuerunt noli te extolli esto in illis quasi unus ex ipsis sicut eciam 3 c maiori non solum equalitatem sed eciam quandam inferioritatem inducit dicens quanto magnus es humilia te omnibus humilitas enim quandam infirmitatem imponit seu importat sic eciam christus exemplo sui qui maior existens se minorem exhibuit maioribus non solum equalitatem sed eciam minoritatem quandam suasit dicens luc 2226 7 qui maior est in vobis fiat sicut minor et qui precessor est sicut ministrator nam quis maior est quis ministrat aut qui recumbit nonne qui recumbit ego autem in medio vestrum sum sicut qui ministrat christus igitur nec mat 20 nec luc 22 nec mat 23 omnem superioritatem prelacionis apostolis interdixit sed ipsos ad humilitatem inducens omnem superioritatem iniustam et illicitam ac modum regendi fastuosum et iniquum amovit nec movere debet quod christus dixit mat 13 omnes autem vos fratres estis quasi omnem equalitatem inter eos esse tenendam insinuans nam nec eciam inter fratres est omnimoda equalitas observanda sed sepissime expedit ut unus aliis preferatur quemadmodum sepe a deo et sanctis viris in scripturis divinis legimus fuisse factum 

<p 134> cum vero accipitur quod mirandum est si magis credere debeamus auctoritati glosse quam christi respondetur quod nemo magis debet credere cuiquam glose vel sancto quam christo tamen sepe per viros sanctos qui glosas vel scripta alia ediderunt et precipue per illos qui ab apostolis instructi fuerunt vel vicini apostolorum temporibus extiterunt quis sit catholicus intellectus verborum christi addiscimus et ideo quandoque verba christi possunt esse ambigua plectenda est temeritas ab assercionibus et exposicionibus huiusmodi virorum recedere et interpretacioni seu exposicioni proprie adherere 

<p 135> discipulus forte dicerent isti quod verba christi que adducunt non possunt esse ambigua ubi autem verba non sunt ambigua non est locus interpretacioni ut notat glosa extra de consuetudine cum dilectus 

<p 136> magister multis apparet quod istud sit irracionabiliter dictum nam multa verba christi que aperciora videntur possunt esse ambigua ergo et ista possunt esse ambigua et per predicta constat quod possunt esse ambigua cum predicti opinantes aliter ipsa intelligant quam multi alii literati viri et intelligentes et qui exposicionem per similia et multos alios modos ostendunt 

<p 137> discipulus quid dicitur ad hoc quod isti dicunt multos glossatores dicere oppositum 

<p 138> magister respondetur quod glossatores nusquam dicunt oppositum si intelligant sane 

<p 139> cap xxi 

<p 140> discipulus aliam allegacionem pro prelacione petri adducas 

<p 141> magister hoc ostenditur luc 22 cum ad ipsum specialiter christus dixit ego autem rogavi pro te petre ut non deficiat fides tua sed tu aliquando conversus confirma fratres tuos apostolorum ergo et aliorum fidelium prima cura pastoralis et confirmacio beato petro commissa fuit propter sue fidei firmitatem pro qua non deficeret specialiter christus orasse videtur ne deficeret in ipso neque in ipsius aliquo successore ubi glossa confirma fratres tuos cum te principem apostolorum constituerim hoc autem non solum intelligendum est de apostolis qui tunc erant ut roborarentur a petro sed eciam de omnibus fidelibus et parum infra subdit per penitenciam obtinuit petrus scilicet ut esset antistes mundi 

<p 142> discipulus responsionem precedencium opinancium ad istam allegacionem recitabo dicunt itaque quod ex verbis christi inferri non potest quod christus petrum reliquorum apostolorum prelatum fecerit quod probatur sic per scripturam quia paulus contulit petro in evangelio non econtra hoc autem per glossam probatur ibidem que ait sicut te orando protexi ne deficeres sic tu infirmiores fratres confirma ne de venia desperent intelligens per fratres indifferenter fideles quod eciam dicens petro fecit alios apostolos intelligere facturos unde mar 13 quod uni dico vel secundum aliam literam sensum tamen eumdem quod vobis dico omnibus dico an fortasse id petro singulariter dixit eciam glossa id sentire videtur quoniam presciebat christus petrum se negaturum unde tu aliquando conversus id est exemplo tue penitencie eo quod verbo et sui exemplo qui veniam meruerat infirmos in fide singularius confortare seu confirmare valebat hec est eorum responsio de qua cupio scire an omnibus opinantibus contrarium appareat non valere 

<p 143> magister videtur quibusdam apparencia non carere quia ut videtur per illa verba christi precise non posset ostendi quod christus fecerit beatum petrum prelatum et principem aliorum et ideo si inveniantur sancti exponere verba illa de primatu petri tenendum est quidam quod sensus ille est verus non tamen tamquam sensus literalis verborum illorum christi sed tamquam misticus cuius veritas ex aliis verbis christi literaliter intellectis potest sufficienter ostendi 

<p 144> cap xxii 

<p 145> discipulus adhuc aliquas sed paucas allegaciones adducas ad probandum superioritatem petri respectu aliorum apostolorum 

<p 146> magister hoc tali modo probatur quod a temporibus apostolorum usque ad tempora nostra prelati et doctores ecclesie sibi continua serie succedentes et populi eius subiecti senserunt ab omnibus catholicis est tenendum firmiter hec auctoritate augustini in libro contra manicheos et habetur in decretis dist 11 c palam videtur aperte posse probari cum dicit palam est quod in re dubia ad fidem valeat auctoritas catholice ecclesie que ab ipsis fundatissimis sedibus apostolorum usque ad hodiernum diem succedencium sibimet episcoporum serie et tot populorum consensione confirmatur 

<p 147> que nihilominus quia quidam dicunt ut patet supra auctoritates aliorum quam scriptorum scripture canonice et generalium conciliorum non esse recipiendas racione probatur nam eciam secundum contrarios universalis ecclesia errare non potest quare quod sensit et sentit universalis ecclesia firmiter est tenendum universalis autem ecclesia solummodo comprehendit prelatos ecclesie et populos sibi subiectos quare quod prelati ecclesie sibi continua serie succedentes et populi sibi subiecti a temporibus apostolorum usque ad tempora nostra senserunt firmiter est credendum sed prelati ecclesie ab ipsis apostolis usque ad hec tempora cum populis sibi subiectis tenuerunt et senserunt petrum fuisse superiorem aliis apostolis hoc tenuit anacletus papa ut allegatum est supra qui in hoc veritatem non potuit ignorare beatus eciam clemens papa apostolorum discipulus idem sensit qui ut habetur dist 80 c in illis ait nec inter ipsos apostolos par fuit institucio sed unus prefuit omnibus et non alius quam petrus hoc eciam sentit eusebius cesariensis qui quia in doctrinis tradicionibus et scripturis eorum qui fuerunt discipuli apostolorum et a discipulis eisdem edocti fuit imbutus quid precedentes senserint minime ignoravit de quo nullo modo presumendum est quod falsum scienter docuerit cui nullus prelatorum ecclesie aut doctorum postea contradixit et per consequens omnes tacendo consenserunt eidem ait itaque in ecclesiastica historia quam transtulit beatus Ieronimus lib 2 capitulo decimo quarto claudii temporibus clemencia divine providencie probatissimum omnium apostolorum et maximum fidei magnificencia et virtutum merito primorum principem petrum ad urbem velut adversum humani generis communem perniciem repugnaturum deducit ducem quemadmodum et magistrum milicie sue scientem divina prelia gerere et virtutum castra ductare hoc sentit beatus Ieronimus beatus ambrosius beatus augustinus beatus marcellus papa sicut per auctoritates ipsorum in locis diversis superius allegatas patet expresse ab omni autem verisimilitudine alienum videtur quod predicti viri scripturarum canonicarum historiarum et cronicarum gestorum consuetudinum et tradicionum universalis ecclesie diligentissimi scrutatores nescirent quid circa rem tam necessariam toti ecclesie christi senserint apostoli et discipuli eorumdem de quibus eciam est nullatenus presumendum quod scienter falsum docuerunt quare tenendum est quod assercio supradicta ab ipsis apostolis per cronicas et historias fide dignas quarum nos fortassis aliquas non habemus et per tradicionem et consuetudinem universalis ecclesie usque ad ipsos continuatam ad eosdem pervenit assercionem autem suprascriptam tenuerunt omnes alii prelati et doctores ecclesie a tempore beati silvestri usque ad tempora nostra sicut multipliciter posset ostendi premissis autem prelatis et doctoribus in eadem assercione catholici populi consenserunt quia nullus inventus est populus catholicus qui contradiceret eis ergo hec assercio est universali ecclesie [d] distribuenda [/d] [m] ascribenda [/m] et per consequens firmiter est tenenda 

<p 148> discipulus forte dicent aliqui quod non omnes christiani populi hoc senserunt nam fertur quod greci qui fuerunt christiani et catholici antequam romani hoc [b] non [/b] tenent et ita non omnes populi christiani hoc usque ad tempora nostra crediderunt 

<p 149> magister hec responsio ab aliis impugnatur nam greci dum erant catholici doctorum catholicorum sequentes doctrinam in hoc consenserunt non enim legitur nec videtur probabile quod populus grecorum antequam dividerentur a romana ecclesia secutus non fuerit doctrinam catholicorum doctorum grecorum doctores autem ipsorum assercionem predictam publice docuerunt et reliquerunt in scripturis eusebius enim cesariensis qui grecus fuit et in scriptis omnium doctorum grecorum peritus ut ex ecclesiastica historia quam composuit liquido patet hoc docuit et scripsit ut ex supradictis patet ergo greci dum erant catholici predictam sentenciam tenuerunt errores autem ipsorum postquam se a romana ecclesia diviserunt allegacionem predictam nullo modo impediunt quare secundum latinos tenendum est quod petrus omnibus aliis erat superior 

<p 150> discipulus aliter forte aliqui responderent ad allegacionem predictam dicentes quod quamvis omnes populi christiani consenserint prelatis et doctoribus in assercione prescripta non tamen omnes de populo potest autem veritas fidei salvari in paucis de populo ergo allegacio antescripta non procedit 

<p 151> magister ista responsio per hoc refellitur quia secundum apostolum ad romanos 8 corde creditur ad iusticiam ore autem fit confessio ad salutem quando scilicet periclitatur fides non suffecisset aliquibus paucis de populo qui totum populum christianum corde tenuisse assercionem contrariam si esset catholica nisi eciam ipsam ore publice contradicendo errantibus confessi fuissent cum ergo non legatur quod a temporibus apostolorum vel discipulorum eorumdem usque ad tempora patrum nostrorum quicumque eciam pauci de populis christianis assercioni publice contradixerint memorate tenendum est quod eadem assercio universali ecclesie debet asscribi universalis autem ecclesia nullo tempore eciam parvo errare potest contra fidem et in hiis que iuris sunt pertinencia ad fidem vel bonos mores licet secundum quosdam in hiis que facti sunt scilicet habendo aliquem pro papa vel pro bono viro licet non sit et in consimilibus posset errare ergo predicta assercio firmiter est credenda 

<p 152> cap xxiii 

<p 153> discipulus adhuc per racionem fundatam in hiis que sunt fidei et morum conare probare quod petrus fuit ceteris apostolis ex ordinacione christi superior 

<p 154> magister videtur quibusdam quod hoc potest tali modo racione probari christus ab apostolis et ecclesia corporaliter recessurus instituit caput et rectorem ecclesie universalis qui secundum optimum modum regiminis ecclesiam gubernaret christus enim qui ecclesie sue in necessariis non defecit ecclesiam suam acephalam non relinquit nam habere caput est tunc maxime necessarium et sic ergo christus aliquod caput dedit ecclesie non autem instituit caput ecclesie seu rectorem secundum debiliorem seu minus perfectum modum regiminis ne facto videretur precepisse ecclesie quod caput secundum oppositum modum regiminis minime sustinerent cum omnis christi accio sit nostra instruccio optimus autem modus regiminis est regimen unius ut unus omnes alios regat quia talis modus regendi maxime principatui regali qui est optimus secundum philosophos in hoc non errantes et principatui paterno qui est naturalis assimilatur ergo christus unum caput dedit universali ecclesie et non plura non autem alium quam petrum quia numquam alius catholicus tenuit quod aliquis alius apostolus fuit caput et princeps apostolorum aliorum petrus ergo fuit institutus a christo caput universalis ecclesie et per consequens aliorum apostolorum hec allegacio confirmatur quia christus fecit apostolos capita pastores et rectores aliorum fidelium et secundum adversarios sicut per prefacionem apostolorum quam allegant aperte patet aut ergo prefecit aliquod caput collegio apostolorum et habetur intentum quia nullum alium prefecit illi quam petrum aut nullum caput prefecit apostolorum collegio quod absurdum videtur quia ex hoc plures absurditates sequerentur quarum prima est quod christus collegium apostolorum reliquisset acephalum secunda est quod universalem ecclesiam non secundum disposicionem optimam ordinasset quia tunc solummodo est aliqua societas seu communitas optime ordinata quando habet unum caput et regitur ab uno et non a pluribus eo quod simpliciter melius est regi ab uno quam a pluribus eciam optimis quemadmodum principatus regalis secundum philosophum est principatui aristocratico preferendus tercia est quod christus ex quo docuisset ecclesiam nec uni prelato nec uni collegio debere subesse quia christus non prefecit apostolos aliis fidelibus tamquam collegium sed tamquam singulares personas dispergendi enim erant apostoli in universum orbem ad regendum fideles minime congregandi quando enim aliqui aliquid faciunt tamquam collegium simul esse debent si ergo christus petrum non prefecit universali ecclesie et multominus aliquem alium apostolum sed solummodo prefecit apostolos tamquam singulares personas exemplum dedit ecclesie ut nec uni prelato nec uni collegio obediret 

<p 155> cap xxiv 

<p 156> discipulus predicta forte aliqui impugnarent primo quia licet regimen unius de se sit optimum tamen aliquando per accidens et in casu non est optimum quia quando sunt plures equales vel omnes alios meritis et sapiencia non excedit non expedit ut unus aliis omnibus aliis presit hoc ut quibusdam videtur ex multis que allegata supra [c] supra partly crossed out [/c] secundo huius sunt potest aperte probari petrus autem meritis et sapiencia omnes alios nullatenus precellebat sapiencia enim videtur minor fuisse paulo meritis autem iohanne videtur minor fuisse ergo communitas fidelium non fuit optime ordinata si petrus fuisset a christo caput ceterorum apostolorum et omnium fidelium institutus 

<p 157> amplius christus recedens corporaliter ab ecclesia ipsam in optima condicione reliquit quantum permittit hec vita sed melius est ut ecclesia habeat potestatem mutandi modum regendi quam expedit ut alligetur determinato modo regendi eo quod quilibet modus regendi in pluribus casibus potest esse nocivus vel minus utilis quemadodum principatus regalis qui est unus quamvis de se sit optimus tamen in multis casibus magis expedit quod plures principentur aristocratice quam unus regaliter christus ergo non dedit unum caput ecclesie nec petrum nec alium sed dedit ecclesie potestatem instituendi sibi unum caput vel plura secundum quod ei expedire videtur 

<p 158> magister ad primum istorum respondetur quod licet regulariter non expediat ut unus principetur pro tota vita sua sibi equalibus nec principatus unius in tali casu sit regulariter optimus tamen casualiter potest principatus unius esse optimus in tali casu scilicet si equales sint tales quod de eis probabiliter presumatur quod prompte ac sponte seu voluntarie in omnibus iustis et licitis prout expedit velint obedire uni licet eciam sit meritis et sapiencia minor causa autem secundum aliquos quare non expedit ut aliquis principetur sibi similibus et equalibus est ne subiecti valeant dicere colorate iniustum est equalem eis dominari et ipsos subesse hec autem causa locum non habet si equales vel maiores ex humilitate vel obediencia aut amore rei publice vel communis utilitatis prompte et sponte velint subesse apostoli autem scientes ordinacionem christi ex humilitate et obediencia promptissimi erant obedire petro pro toto tempore vite sue et ideo licet apostoli eciam omnes fuissent equales vel maiores petro melius fuit ut ipse preesset aliis apostolis et universis fidelibus quam ut preessent plures de aliis enim ab apostolis et maxime illis qui proni erant ad dissensionem et inobedienciam planum apparet quod petrus meritis et sapiencia precesserit eos et ideo debuerunt racionabiliter esse subiecti 

<p 159> ad secundum respondetur quod christus instituendo petrum caput omnium fidelium ecclesiam suam in optima disposicione quo ad genus regendi reliquit quia eligendo et preficiendo unum cunctis fidelibus facto docuit ecclesiam quod optimum genus regendi ut scilicet unus sit caput et rector omnium debet omnino servare si potest absque detrimento boni communis plus autem proficit ecclesie quod christus qui scivit certissime quis esset magis idoneus ad regendum prefecit petrum quam si ecclesia que non nisi per coniecturam scire potuit maiorem idoneitatem ipsius eligisset eumdem christus itaque secundum quosdam preficiendo unum alligavit ecclesiam suam optimo generi regiminis extra casum manifeste necessitatis vel utilitatis preficiendo non quemcumque unum sed petrum qui vel erat simpliciter optimus inter omnes vel optimus et maxime idoneus ad regendum innuit facto quod non taliter ecclesiam suam optimo generi regiminis obligavit quin in casu manifeste necessitatis vel utilitatis posset modum illum regendi omittere vel mutare nullum scilicet eligendo vel eligendo plures si unum vel alicuius manifeste communitati fidelium expediret vel aliquod illorum facere cogeretur sicut aliquando oportuit fideles dimittere per plures annos vacare apostolicam sedem unde sicut legitur in legenda sancti marcelli pape et martyris temporibus diocleciani et maximiani imperatorum post mortem predicti marcellini pape [m] propter [/m] severitatem persecucionis per prefatos imperatores in christianos agitate vacavit sedes apostolica annis septem mensibus sex diebus viginti quinque cessante tamen necessitate vel utilitate ad optimum modum regendi ut scilicet unus sit caput universalis et rector redire tenetur ideo christus preficiendo petrum omnibus ecclesiam suam quo ad genus regiminis in optima disposicione reliquit 

<p 160> cap xxv 

<p 161> discipulus puto si predicta quibus ostenditur quod petrus fuisset superior aliis apostolis possent solvi omnia alia que pro eodem allegari possunt de facili refelli valerent ideo causa brevitatis omissis aliis qualiter ista assercio ad allegaciones que supra primo capitulo huius quarte sunt inducte respondeat non differas indicare 

<p 162> magister ad primam illarum que de potestate conficiendi corpus christi procedit respondetur quod potestas conficiendi corpus christi omnibus apostolis quos christus ante passionem suam elegit data fuit immediate a christo quia ipse eos sacerdotes ordinaverit et quantum ad hanc potestatem omnes apostoli erant pares quemadmodum nunc omnes sacerdotes in hoc sunt apostolico pares licet ex causa valeat apostolicus sacerdotibus interdicere execucionem huius potestatis 

<p 163> ad aliam de potestate clavium dicitur a quibusdam quod apostoli omnes ex speciali privilegio christi fuerunt pares beato petro inquantum claves peccata specialiter in foro penitenciali respiciunt in aliis autem fuerunt inferiores eo christus igitur quando dixit omnibus apostolis sicut misit me pater etc tamquam prelatus et superior petro omnes eciam iussit et omnibus potestatem dedit super peccata quos tamen postea beato petro subiecit absque tamen revocacione illorum que eis in speciali concesserat et ideo quamvis tunc non dixerit mitto te et tu alios mitte quia tunc non fecit eum prelatum aliorum tamen postea quando dixit pasce oves meas dedit ei potestatem mittendi alios qui non erant specialiter missi a christo quos tamen ex causa iusta et necessaria posset certis provinciis deputare 

<p 164> ad aliam allegacionem sumptam ex verbis pauli ad gal 2 respondetur quod intencio pauli cum dicit michi enim qui videbantur aliquid esse nichil contulerunt etc fuit quod paulus quantum ad doctrinam suam non habuit neque a petro neque a reliquis apostolis nec fuit primo missus ad predicandum a petro quia antea predicavit tamquam immediate missus a christo cum quo tamen stat quod in aliis fuit inferior petro et ideo conceditur quod officium predicandi sive apostolatus paulus non suscepit a petro sed ex hoc non sequitur quod petrus non fuit prelatus eius sicut multi religiosi predicatores verbi dei tempore clementis pape v vel bonifacii viii non habuerunt officium predicandi a bonifacio papa vel clemente et tamen bonifacius papa aut clemens fuit prelatus eorum quia habuerunt officium predicandi a predecessore vel predecessoribus sic paulus recepit officium predicandi a predecessore petri scilicet christo 

<p 165> ad auctoritatem ibidem adductam secundum augustinum respondetur quia secundum augustinum petrus et alii apostoli qui fuerunt cum domino nichil contulerunt id est addiderunt paulo quantum ad doctrinam evangelicam et ideo in doctrina non fuit inferior petro et aliis apostolis quia a domino fuit ita perfectus in doctrina quod perfeccioni sue doctrine nichil addere potuerunt qui tamen quo ad multa alia sibi addere valuerunt sicut et de facto addiderunt cum dederunt sibi dextras et barnabe societatis inferioritas ergo quam negat augustinus a paulo est solummodo inferioritas doctrine evangelice de qua loquitur ibi paulus et ideo conceditur illud quod isti concludunt quod quodammodo eque principaliter missus fuit paulus quemadmodum et petrus scilicet ad predicandum quia quando primo fuit missus ad predicandum non fuit missus neque a petro neque ab aliquo alio homine et hoc intendit apostolus cum dicit 1 c paulus apostolus non ab hominibus neque per hominem etc et sic dicitur intelligenda glossa ambrosii ibidem allegata quia tunc apostolus non fuit missus ab anania nec ab aliquo alio puro homine ex qua glossa notatur quod apostolus loquitur ibidem de sua prima missione quando aliqui poterant putare eum missum fuisse ab anania a quo tunc extitit baptizatus et sic eciam de prima missione dicitur esse intelligenda glossa que ibidem secundum augustinum consequenter adducitur quia paulus tunc non fuit missus ab aliquo homine mortali sicut ceteri apostoli sed a christo qui tunc extitit immortalis et secundum hoc habet quandam prerogativam supra alios apostolos quorum tamen non erat prelatus et ideo sicut ex verbis augustini non potest ostendi quod paulus auctoritate fuit superior petro quamvis dicat quod paulus fuerat dignior ita ex eadem non potest ostendi quod non fuerit inferior auctoritate quare a simili licet inveniatur dictum a sanctis quod paulus fuerit par petro non potest inveniri quod paulus fuerat par petro quantum ad prelacionem quia sufficit quod fuerat par quantum ad aliqua alia puta quantum ad doctrinam et auctoritatem predicandi in hoc quod non habuit primo auctoritatem predicandi a petro nec mediate nec immediate sed a christo et quo ad alia plura quia sicut non omnes qui dicuntur similes sunt similes in omnibus sicut nec omnes qui dicuntur pares sunt pares in omnibus 

<p 166> et eodem modo respondetur ad aliam auctoritatem apostoli cum dicit notum vobis facio evangelium etc quia ex hoc sequitur quod paulus fuit immediate missus a christo quem nec petrus nec alius apostolus tunc elegit nisi tantum misit aut iniunxit paulo ministerium evangelii sed ex hoc non sequitur quod non fuit subiectus petro quemadmodum ex hoc quod deus immediate sepe misit esaiam et alios prophetas ad predicandum et increpandum idolatras et alios impiios inferri non potest quod non fuerunt auctoritate inferiores summo pontifice aut supremo rectori populi Israelitici qualem autem potestatem et in quibus habuit petrus super paulum et alios apostolos postea valebis inquirere 

<p 167> ad aliam allegacionem que in hoc consistit quod non invenitur in scriptura petrum sibi assumpsisse aliquam potestatem super ceteros apostolos sed magis cum ipsis equalitatem servasse respondetur quod multa fecerunt apostoli que non sunt nec reperiuntur in biblia quorum tamen multa licet non omnia ad nos per scripturas discipulorum apostolorum et aliorum fidelium pervenerunt et ideo licet ex scripturis canonicis vel contra protervos vel veraciter non posset convinci quod petrus usus fuit auctoritate sibi concessa super apostolos sed magis de facto equalitatem servaverit non tamen propter hoc esset dicendum ipsum non fuisse usum huiusmodi potestate nec ex hoc quod legitur aliquando ipsum servasse equalitatem cum aliis potest inferri quod numquam sua fuerit usus auctoritate seu potestate quia sancti prelati sepe exemplo christi qui prelatus existens venit ministrare suam potestatem exerceret nequaquam sed tamquam suos vel eciam inferiores se exhibent sibi subiectis an autem assumpserit sibi auctoritatem determinandi illa que erant dubia circa evangelium vel voluerit in hoc deferre iacobo aut toti collegio cuius erat pars postea investigare poterimus quod enim saltem toti collegio fidelium potuerit in hoc deferre aut eciam tenebatur multi tenentes prelatum fuisse universorum concedunt quia ut dicunt in causa fidei summus prelatus fidelium est inferior universali ecclesia et eciam concilio generali 

<p 168> cap xxvi 

<p 169> discipulus dic an videatur aliquibus quod in aliquo authentico valeat reperiri quod petrus aliquando fuerit usus potestate sua super alios apostolos 

<p 170> magister nonnullis apparet quod hoc ex verbis beati clementis qui gesta beati petri minime ignoravit colligitur evidenter qui ut habetur dist 80 c in illis ait in illis vero civitatibus in quibus olim apud ethnicos primi flamines eorum atque primi legis doctores erant episcoporum primates vel patriarchas beatus petrus poni precepit qui reliquorum episcoporum causas et maiora negocia in fide agitarent in illis autem in quibus dudum apud predictos ethnicos erant eorum archiflamines quos tamen minores tenebant quam memoratos primates archiepiscopos institui precepit in singulis vero reliquis civitatibus singulos et non plures episcopos constitui precepit qui episcoporum tantum vocabula sortirentur ex quibus verbis habetur quod beatus petrus de facto disposuit non solum de episcopis et archiepiscopis sed eciam de supremis primatibus et patriarchis qui erant in ecclesia dei supremi autem et primi primates seu patriarche hic deficit aliqualis copia huius partis 

